
KUWAKUMBUKIRA AMBUYE

 Zikomo inu. Ambuye akudalitseni inu, m’bale. Wokondwa
kukhala muno, usikuuno, mu Southside Assemblies of God,

kudzapembedza ndi anthu inu, kusangalala ndi chiyanjano
chabwino ichi chimene mosakayikira mukusangalala nacho
mosalekeza.
2 Ndangokhala wotopa pang’ono. Ife tinali kumusi usiku
watha ku—ku Tucson, ku phwando kumusi uko, ndipo ife
ndithudi tinali ndi—nthawi yopambana. Ambuye anatidalitsa
ife. Ndipo ine ndakhala ndikukhala pa gawo labwino la izo,
tsiku lonse.
3 Chotero, tsopano, ine ndinakomana, ndinamumvawinawake
usiku watha. Ine sindimamudziwa mwana wamwamuna wa
M’bale Carl Williams. Ine ndinali, lero, ndimangobwekerera pa
mnyamata winawake amene anayimirira ndipo amayankhula
za—msonkhano wa achinyamata. Ndipo ine ndinamuuza mwana
wanga wamkazi. Ine ndinati, “Tsopano, iwe ukufuna kupanga
izo kukhala ntchito yako kupita kumeneko.”

Iye anati, “Ine sindikumudziwa aliyense kumeneko.”
4 Ine ndinati, “Iwe ukamudziwa winawake, kapena aliyense
akakudziwa iwe. Ungopita mkatimo, mulimonse.”
5 Ndipo ine ndikupemphera kuti iye alandire ubatizo wa
MzimuWoyera pamsonkhano uwu kumtunda uko.
6 Ine ndinati, “Mnyamata wabwino uyo wayima pamenepo,
ndipo nkhope yake ikuwala ndi ulemelero wa Mulungu!” Ndipo
ine ndinali ndikuzibwereza izo kwa Billy.
7 Iye anangoyima ndi kumandiyang’ana ine, anati, “Adadi,
kodi inu simumadziwa kuti ameneyo ndi ndani?” Anati,
“Ameneyo anali mwanawaM’bale CarlWilliams.”
8 Chabwino, izo, ine—ine ndikudziwa inu mwachokera
kuzinthu zabwino. Ngati inu…Mukuona?

Wokondwa kwambiri kukhalamuPhoenix usikuuno.
9 Chabwino, ngati kulibe M’bale Pat Tyler. Kodi inu
mwachokera kutimdzikoli, m’bale? Ine ndikuganizamunakwera
matola, kuchokera ku New York kuno. Umo ndi momwe izo
zimakhalira.
10 Ndikukumbukira ndinamuwona M’bale Gene, M’bale Leo,
pano usikuuno, M’bale Ed Daulton, abwenzi anga ambiri
kuzungulira kuno, ndi M’bale Ed Hooper. Ndipo, mai, pano
usikuuno ine ndikumuwona aliyense bwino bwino, ndipo
ndikhoza kuyang’ana mozungulira, bwino.

11 Chabwino, ine ndikutopa pang’ono. Ine ndakhala ndikupita
movuta ndithu, ndipo kotero ife tiri—ndi nthawi yayitali. Ndipo
ine…Mkazi wanga anati, “Anati, ine ndinazindikira kuti iwe
unayamba kuyankhula ndi liwu lako lachiwiri.”

Ine ndinati, “Ine ndinachita kuliyitanitsa ilo nthawi iyi.”
12 Nthawizina pamene ine ndikuyankhula, ine ndimapita
pansi, ndimayankhula mwakuya kummero kwanga, ndiye mbali
imeneyo imapweteka ndi kutopa. Ine ndimabwera, gawo
lapamwamba, ndi kudzayankhula kuchokera pamenepo, monga
choncho. Ife timangoyenera kuphunzira zinthu zamtundu
uliwonse pamene tikugwirira ntchito Ambuye, sichoncho ife,
pamene ife tikutopa?
13 Ndipo, mai, ine ndikuyembekeza onsewa ndi atumiki
kumbuyo kuno. Ngati ndi choncho, mai, ife tiri otetezeka bwino
usikuuno, gulu labwino chotero la amuna akhala pamodzi.
Chabwino, izo zikundikumbutsa ine za lonjezo, kuti, “Ife
tikukhala limodzi mmalo Ammwambamwamba, Khristu Yesu,”
kumeneMagazi Ake amatiyeretsa ife kumachimo onse.
14 Tsopano ndiyesetsa, moona, kukutulutsani inu molawirira
usikuuno. Pokumbukira tsopano kuti, mawa usiku, ife
tidzakakhala kwa M’bale Shores. Kodi limenero ndi dzina lake?
[M’bale akuti, “Uko nkulondola.”—Mkonzi]. M’bale Shores, ku
Eleventh ndi Garfield. Imeneyo ndi Assembly of God ina kunja
uko. Eya. Assembly of God kumeneko, ndi First Assembly of
God.
15 Ndipo kenako ine ndidzakhala ndikungomvetsera kwa
anyamata enawa awa kwa kanthawi tsopano, mpaka Lamlungu
likudzali mmawa, ine ndikuganiza, ku msonkhano waukulu.
Ndine…Tikakhala ndi nthawi yodabwitsa kwambiri. Ine
ndikungomverera kuti ife tidzakhala ndi nthawi yabwino.
16 Ndipo cholinga changa chokhalira kuno chiri ngati, oh,
kukhala ngati kulowa mmalo, inu mukudziwa, kumapita
mozungulira kuthandiza malo aliwonse, ndi chiyanjano
chaching’ono ndi abale, ndi kukhala ndi usiku apa ndi
apo, kuti tidziwane. Ndipo—ndipo mwinamwake mzimu
wawung’ono wa chitsitsimutso udzayamba kuwamenya anthu,
ndipo kenako nkuzipanga zimenezo kuti zitsogolere chokwera,
zimene ife tingathe, kulowa mmenemo, ndipo kenako chimake
chachikulucho. Ndipo ine ndikuganiza, M’bale Oral Roberts
ndiye munthuyo nthawi ino woti adzabweretse chimake ku
phwando Lolemba likubwerali usiku. Ndipo ine ndikudziwa
kuti ife tikuyembekezera nthawi yopambana, ndi zonse kudutsa
mu sabata lonseli.
17 Chotero inu muzitipempherera ife tsopano, ndi kupita
uko mmisewu, mmipanda ndi mmisewu yayikulu. Ndipo
“kukawapempha” iwo? Ayi. “Kukawakakamiza iwo.”
Kukawakakamiza iwo, kukawakakamiza iwo kuti adzalowe

mkati. Pakuti iyi idzakhala nthawi yabwino kwa Phoenix
kuti adzapeze kuchezeredwa kwake kwakukulu kumene inu…
Ndipo ine ndikudziwa kuti Mulungu amakhala wololera pamene
ife tikhala okonzeka, inde, bwana, pamene ife tiri okonzeka.
Tiyeni…Icho nchifukwa chake ife…zitsitsimutso izi ziri, ndi
kuyesetsa kuti tikwaniritse zofunikira, ndi kukhala opemphera,
ndi kukonzekera kuti chinthu ichi chichitike.
18 Tsopano, basi ife tisanayandikire Mawu, tiyeni
tiyankhule kwa Mlembi, pamene ife tikuweramitsa mitu
yathu mu pemphero. Tsopano ndi mitu yathu ndi mitima
yoweramitsidwira kwa Mulungu, ine ndikutsimikiza, mwa
omvetsera ochuluka chomwechi, pakuyenera kukhala zopempha
zambiri. Ndipo ngati inu muli nacho chimodzi, ndipo mukufuna
kuti mukumbukiridwe kwa Mulungu, ingokwezani dzanja lanu,
ndipo kumbuyo kwakeko, munene, “Ambuye, ndikumbukireni
ine.”
19 Atate Athu a Kumwamba, Inu mukudziwa chimene chiri
kuseri kwa lirilonse la manja awa. Inu mukudziwa chimene
chinabwera m’malingaliro mwawo, ndipo Inu ndi wokhoza
kuyankha chopempha chirichonse. Ndipo ife tikupemphera kuti
Inu mupereke izo, Ambuye. Ife tikupempha kuti kukondera
Kwanu kumwetulire pa ife, usikuuno, mwa njira ya kutsanulira
kwa Mzimu Woyera pa ife.
20 Ndipo pokumbukira, Ambuye, kuti, mawa usiku mu—
First Assembly of God, kuti Inu mudzatsanuliranso madalitso
Anu pa ife. Ndipo kenako uko ku Ramada, kumalizitsa
kwa sabatayi, O Mulungu, mulole padzakhale kwenikweni
mahandirede opulumutsidwa. Perekani izi, Ambuye. Mulole
padzakhale zoterozo—kutsanulira koteroko kwa Mzimu mpaka
manyuzipepala adzalephere kudzigwira aponso, koma iwo
adzalengeze kwa anthu zomwe zikuchitika. Perekani izi,
Ambuye.
21 Ingozidziwitsani Nokha kwa anthu Anu, Ambuye. Mulole
mitima yawo yodzichepetsa ikafikire mwa chikhulupiriro
ndipo akakhulupirire kuti ife tilandira zinthu izi zimene ife
tikuzipempha.
22 Ndiye ife tingawapemphere, Ambuye, iwo amene akufuna
kuti adzakhale pano usikuuno ndipo akulephera kuti adzakhale
pano. Iwo akudwala ndi osautsika, ndipo—ndipo ali mu
zikhalidwe zoterozo mwakuti sangakhoze kubwera kuno.
Ife tikuwapempherera iwo, Ambuye. Mulole Mzimu Woyera
uchezere wina aliyense wa iwo.
23 Adalitseni abale awa amene abwera ulendo wautali
chomwechi kudutsa mminda yachisanu. Ndipo ambiri akadali
panjira, akubwera. Atetezereni iwo, Ambuye. Abweretseni iwo
ali otetezeka.

24 Tsopano, dalitsani Msonkhano uwu, m’busa wabwino uyu,
osonkhana ake, matrastii ake, madikoni, ndi onse amene iwo
akuwayimirira, Ambuye. Ife tikupemphera kuti Inumukhale ndi
iwo ndipo muwathandize iwo. Tsopano ife tikupemphera kuti
Inu mutipatse ife Mawu Anu. Ife tikhoza kungowawerenga Iwo,
Ambuye, ndi kuwerenga mutuwo. Inu mukuyenera kupereka
nkhaniyo, ndipo ife tikuyang’ana kwa Inu. Mu Dzina la Yesu
Khristu. Ameni.
25 Mu—bukhu la Akorinto Woyamba, mutu wa 11. Ngati
winawake…Inu mukudziwa, inu kawirikawiri mumakonda
kuwerenga, kapena kulemba malo, ndikuti, “Ine…”
Mwinamwake wina angapeze chinachake kumbuyo kwake
chimene mwinamwake akhoza kukasintha pa zomwe
zanenedwazo. Kapena, atumiki, ndipo nthawizina anthu
wamba, amatenga izo, ndipo—ndipo amakaziwerenga izo
mobwereza, ndi kukamvetsera zomwe zanenedwazo. Nthawi
zambiri ine ndimachita zimenezo, ndimalemba mutu. Chotero
ngati inu mukufuna kuti muwerenge motitsatira ife usikuuno,
mutsegule ku Akorinto Woyamba, mutu wa 11, ndipo ife
tiyambira kuwerenga pa ndime ya 23.

Pakuti ine ndinalandira kwa Ambuye chimenenso
ine ndinapereka kwa inu, Kuti Ambuye Yesu usiku
womwewo…umene iye anaperekedwa anatenga
mkate:
Ndipo pamene anayamika, ananyema iwo, ndipo

anati, Tengani, idyani: ili ndi thupi langa, limene
lanyemedwera chifukwa cha inu: izi muzichita
pondikumbukira ine.
Momwemonso iye anatenga chikho, ndipo pamene

iye anadya, akuti, Ichi ndi chikho cha chipangano
chatsopano mu magazi anga: ichi muzichita inu,
kawirikawiri pamene inu mukumwa icho, mu
chikumbutso changa.

26 Ndipo tsopano kwa mutu, ine ndikufuna kuti nditenge
kuchokera pamenepo:Kuwakumbukira Ambuye.
27 Tsopano, ndithudi, aliyense, ife tonse tikudziwa, mu—mu
mpingo wathu, ife timawerenga izi pa msonkhano wa mgonero
usiku uliwonse. Ndipo ndi a—a—mutu waukulu kuwuwerenga,
kapena Lemba lalikulu pa nthawi imeneyo, ndipo ilo limagwira
ntchito pamenepo. Koma ine ndimangofuna mawu akuti, “Mu
chikumbutso Changa.”
28 Tsopano, mgonero nthawi zambiri wakhala uli mkangano
wawukulu kudutsa mmibadwo, pakati pa Achiprotestanti ndi
Akatolika. Iwo amati Akatolika amadya mgonero uwu, ndipo
iwo amadya iwo mwa chiyembekezo kuti iwo achita chinachake
kuti uwayenereze chinthu china chabwino, kuti machimo awo
akhululukidwa pochita chimenecho. Achiprotestanti amadya

iwo ngati chikumbutso kuti Khristu anawakhululukira kale iwo,
ndipo amadya iwomokondwera kuti anakhululukidwa kale.
29 Paulo akupitirira kunena apa, kuti—kuti, momwe
mungabwerere pa gome la Ambuye. Ngati pali chirichonse
cholakwika, kachikonzeni icho ife tisanafike pamenepo. “Pakuti
iye amene adya ndi kumwa mosayenera, adya ndi kumwera
chiweruzo kwa iyemwini, posalizindikira thupi la Ambuye.”
Ndipo tsopano ife timayenera mochuluka, mochuluka kwambiri
kukhala mu pemphero pamene tikudyamgonero.
30 Koma ine ndakhala ndikudabwa nthawi zambiri ngati,
mawu amenewo, ife timawagwiritsa ntchito iwo molondola basi,
mgonero. Tsopano, commune amatanthauza “kuyankhulana
ndi,” mwawona, “kuyankhulana ndi.” Ndipo ine ndikudabwa
ngati kwenikweni, pamene ife tikumana pamodzi monga
chonchi mu malo Ammwambamwamba, ngati umenewo si
mgonero, kuti ife tikuyankhulana ndi Mulungu, kuyankhulana
ndi Iye.
31 Ndipo, ndiye, ngati ife titangokhala chete ndi kumulola
Iye atiyankhenso ife! Zinthu zambiri, ndi chimodzi mwa
zinthu zoyipa zomwe ine ndimachita, ine ndimayesetsa kuchita
kuyankhula konse, ndipo—ndipo osakhala chete motalika
kokwanira kuti Iye andiyankhe ine mobwezera. Ife timachita
zimenezo nthawi zambiri mu pemphero. Ine ndikuganiza ngati
ife tingachotse mu mtima mwathu zomwe ziri mmenemo,
ndi kudzifotokoza tokha kwa Ambuye Yesu, ndipo kenako
nkungogwada, ndi kungokhala chete kwa kanthawi ndi—ndi
kungowona zimene Iye anganene kwa ife. Mukuwona?
32 Ndipo nthawizina ine ndachitapo zimenezo, ndipo
lingaliro langa lonse linasinthidwa, inu mukuwona. Ine
ndimapita kukamufunsa Iye chinachake, “Tsopano, Ambuye,
anthu awa, kwenikweni, iwo ali ndi chinachake. Ine—ine
ndikukhulupirira iwo akundifuna ine kumeneko.” Ndipo ine
ndikungoyamba kupemphera, ndipo chinthu choyambirira
inu mukudziwa, ine—ine ndimangokhala wokhutitsidwa
kuti icho ndi chifuniro cha Ambuye; koma, ine nditatha
kupemphera, ngati ine basi—kungodikira kanthawi pang’ono,
mwawona, ndiye izo zimasinthidwa, pamodzi, nthawizina,
zimatumizidwa kwinakwake. Kungoyankhulana ndi Ambuye.
Oh, ndi chiyanjano chaulemelero bwanji, kungotsika ndi
kuyankhula, ndi kuyankhulana, ndi kumudikirira Iye ayankhule
moyankha.
33 Ndipo kuganiza za Munthu wamkulu amene ali
yemwe ukuyankhulana naye, Mlengi Mwiniwake, ndipo
nkumayankhulana ndi Iye Amene anayika moyo wanu mu
phulusa la chiphala ichi chimene inu mukukhalamo. Ndipo
kenako tsiku lina inu mudzayenera mudzachoke kumeneko,
ndipo kenako izo zidzakhala mmanja Ake kumene iwo udzapite

kuchokera pamenepo. Ndipo inu muli nawo mwayi tsopano
kuti mupange kusankha kwanu njira yomwe moyo umenewo
udzapite pamene iwo udzachoke.
34 Ndipo ndi chinthu chodabwitsa bwanji kuyankhulana
ndi Iye pa maziko a malonjezo Ake, kenako kumumva Iye
akuyankhulanso kwa inu, akuti, “Zonse ziri bwino.” Mai, izo—
izo kwenikweni zimafotokoza izo molondola. Ife sitiyenera
kuyang’ana kwa kachikhulupiriro kalikonse. Ife sitiyenera
kuyang’ana ku—ku ziphunzitso zirizonse. Chinthu chokha
chimene ife tikuyenera kuchita ndi kungodziwa kuti Iye
amachitira umboni Mawu Ake, kuti izo ndi zokhazikika, ndipo
ndizo zonse za izo. Zikatero nkhwawazo zimachokapo.
35 Ine ndinaganiza zobwera ku gome ili, limene ife tikulitcha
ilo usikuuno, tsopano popeza ndafotokoza izo kuti ndi
chimodzimodzi basi mochuluka mgonero pano monga
zingakhalire kutenga chimene ife timachitcha mgonero wa
Ambuye.
36 Inu mukudziwa, anthu akummawa awo kumbuyo uko
anachisokoneza chinthu chimenecho, ndipo—ndipo ine
sindingakhoze kuwawongolera iwo pa icho. Ndipo konse
kumpoto, iwo amanditengera ine pamene ndikupita kumgonero,
ndipo iwo amati ndi chakudya chamadzulo. Ine—ine…
Iwo amati ndi kadzutsa, ndi nkhomaliro, ndi—ndi—ndi—ndi
chakudya chamadzulo. Tsopano, kodi mgonero wanga ubwera
pati? Ine ndikuyesetsa kuti ndidziwe. Mukuwona? Ndipo iwo
amati, “Oh, ndizo zonse.”
37 Ine ndinati, “Koma izo sizinali, sitinadye chakudya
chamadzulo chaAmbuye. Iye anachitcha ichomgonero,Mgonero
wa Ambuye.” Ndipo ine ndikumverera ngati ndaphonya
chakudya, ngati mumazitcha izo, yambani kuzitcha izo
chomwecho.
38 Koma tsopano pamene ife tibwera pamodzi mwanjira iyi,
pamenepo Mulungu amatsika pansi. Ndipo a—gome la mgonero
ndi, kwenikweni, kunyema, lonyemedwa, matupi a Thupi la
Ambuye limene ife timalipatula pakati pathu. Tsopano, limenero
ndi Thupi lenileni, la—mkate umene ife timawunyema, kuyimira
Thupi la Khristu.
39 Kodi inu munazindikira pa Tsiku la Pentekoste, ndi chinthu
chachikulu bwanji chimene ife tiri nacho pamenepo? Kuti,
Mulungu, Amene anatsogolera ana a Israeli kudutsamchipululu,
Iye, Lawi la Moto lalikulu lija. Ndipo pa Tsiku la Pentekoste,
Moto waukulu uwu unagwa, ndipo kenako unadzigawa Wokha
pakati pa anthu Ake. Oh, kuganiza momwe Iye akufunira
kuti ife tidzakhale limodzi mu malo Ammwambamwamba,
ndiye, aliyense akusangalala ndi kutentha kwa Moto wa Mzimu
Woyera. “Malirime ogawikana anakhala pa iwo ngati Moto,
malirime a moto,” Mulungu akudzigawa Yekha pakati pa

Mpingo. Oh, kodi izo sizingakhale, ngakhale, kungoyambitsa
mitima yathu kuyaka. Pamenepo ndi pamene ife tikhoza
kubwera pamodzi mmalo aMmwambamwamba.
40 Tsopano, ife tikudziwa kuti gome Lake, pamene anthu
akhala pamodzi ndi kumayankhulana ndi Iye, zimakhala
ngati chitsime mchipululu. Ndipo chitsime, mchipululu,
kumene kumakhala kasupe wamkulu, kumene apaulendo
otopa amabwera ndi kudzakhala mozungulira chitsime ichi
mu chipululu, ndi—ndi kuzitsitsimutsa okha, ndipo kenako
kukumbukiramomwe icho chinapezekera kumeneko.
41 Ndipo umo ndi momwe zimakhalira mu Mpingo, kuti, gome
ili la mgonero kumene madalitso onse a Mulungu, Uthenga
wathunthu, chirichonse chimeneMulungu ali nacho kwaMpingo
Wake, chatulutsidwa, chayikidwa pakati pathu. Ndipo ziri
ngati—chitsime mu chipululu chotentha ichi, choyaka, cha
tchimo chimene ife tikudutsamo. Ndiyeno pamene ife tilowa
muno, ndi kudzaziyankhula, kudzawerenga mndandanda,
ndipo kenako ife nkuwona kuti Iye wapotoloka, ndipo Iye
siwatsopano kuchokera mu ichi, kapena watsopano kuchokera
mu icho, kapena ichi chachotsedwapo, koma Iye ali yemweyo
dzulo, lero, ndi kwanthawizonse. Iye ali ndi chirichonse pa
mndandandawo, wakonzeka kuti azipereke izo. Ndiro gawo lake
labwino. Ndiye ife tikhoza kungoyang’ana pa mndandandawo
ndikungochitenga chinthu chonsecho. Ine ndimangokonda
kutero, ine ndimakonda zakudya zonse, sichoncho inu? Ine
ndimangokonda kutenga izo.
42 Ndipo pamene ife tikusangalala ndi madalitso awa, aliyense
akumverera Kukhalapo Kwake, ndi kumati, “Ameni. Mulungu
alemekezeke! Aleluya!” zina zotero, mu zimenezo ife tikhoza
kukumbukira Iye amene anabweretsa izo kwa ife ndipo
anazipanga izo kukhala zotheka, imfa ya Ambuye Yesu Khristu,
MwanawaMulungu. Kumukumbukira Iye. Ine ndikuganiza kuti
ndicho, nthawi zambiri, kuti mwinamwake ife timasangalala
ndi madalitso ochuluka kwambiri, mwakuti ife timaiwala basi
kumene iwo amachokerako.
43 Nthawi ina ine ndinadabwitsidwa. Ndinapita ndi gulu la
Akhristu a mpingo winawake, ndipo iwo anakhala pansi kuti
azidya, ndipo sanabwezere kuthokoza kwa Mulungu, chifukwa
cha chakudya chawo. Chabwino, ine ndinaganiza kuti izo
zinali ngati zachilendo. Ndipo ine ndinapita ku nyumba ina,
ndipo iwo, apobe, iwo anangopitirira ndi kumadya. Ndipo ine—
ine ndinazifunsa izo. Ndipo iwo anati, “Oh, chabwino. Ndizo
basi…Mulungu amangopereka izo,mulimonse.Mukuona?”
44 Ine ndinati, “Izo zikundikumbutsa ine za nkhumba pansi
pa mtengo wa apulo, inu mukudziwa. Maapulo amagwa, ndi
kumamumenya iye pamutu tsiku lonse; iye osayang’ana konse
mmwamba, kuti awone kumene iwo akuchokerako.”

45 Ndipo izo, inu mukudziwa, ife, ine ndikuganiza izo
zimatipindulira ife kuyima ndi kuyang’ana mmwamba, kuwona
kumene zinthu izi zikuchokerako. Oh, ndi chaulemelero bwanji
kuwakumbukira Ambuye wathu, kukumbukira zonse zimene
Iye anatichitira ife, ndi kukumbukira kuti panalibe wina
aliyense amene akanatha kuzipanga kuti zitheke. Palibe
chirichonse chimene chikanapangitsa izo kukhala zotheka
koma Ambuye wathu. Ndipo Iye anachita izo mwaulere,
pamene panalibe munthu woyenera; panalibe mneneri, panalibe
wanzeru, panalibe wamphamvu, panalibe wachifumu, panalibe
mfumu. Panalibe amene akanachita izo koma Ambuye Yesu,
Mwiniwake, ndipo Iye mololera anatichitira ife zimenezo. Tiyeni
tizingokumbukira. Iyewawachitira izo anaAke kudutsa kupyola
mu m’badwo.
46 Tsopano tiyeni tingoyankhula kamphindi pang’ono pa
chinachake chimene winawake ayenera azikumbukira. Ine
ndingalingalire, kutali uko mu Ulemelero usikuuno, kuli
mwamuna dzina lake Nowa, ndipo ndithudi iye ali nazo
zochuluka zoti aziwakumbukira nazo Ambuye. Pakuti mu
nthawi imene Mulungu ankati awononge uthakati wonse pa
nkhope ya dziko lapansi, Mulungu anamukumbukira Nowa.
Ndipo Nowa akukumbukira momwe anathawira mkwiyo wa
Mulungu, mwa chifundo cha Mulungu. Momwe a—madzi
aakulu anayambira kuyenderera kumatsika mmisewu, Ndipo
mphepo inapanga phokoso, ndipo miyala inasuntha kuchokera
mmapiri! Ndipo ndi namondwe wowopsya bwanji! Nyumba
zinali kuwuluka, ndipo akasupe kumaphulika, ndipo Mulungu
anali ndi Nowa mkati mwa chombo. Tsopano, ngati amenewo
si malo odabwitsa kuti timukumbukire Iye, eya, inde, kukhala
mkati mwa chombo, otetezedwa mu Kukhalapo kwa Mulungu,
kukhala ndi Iye!
47 Ndiye ife tikhoza kuitana gulu lina la anthu, kapena ine
ndingati atatu, ndipo iwo ankatchedwa Shadreki, Misheki,
ndi Abedinego. Momwe iwo anali atatenga kaimidwe kawo
kwa Mulungu, pokumbukira kuti Iye amasunga lonjezo
Lake! Ndipo momwe kuti, mu ora lalikulu ili, chifukwa cha
kayimidwe kawo, ngakhale abale awo omwe, ambiri a iwo,
anali atatembenukira mdziko. Koma iwo anali oti akayima,
mosalabadira, ndipo iwo anayima ndi Mulungu. Ndipo pamene
ng’anjoyo inatenthetsedwa ka seveni kuposa momwe iyo
inatenthetsedwera mmbuyo, ndipo iwo anakankhidwira mu
ng’anjo iyi.
48 Ndipo iwo ndithudi akhoza kumukumbukira Munthu
wachinayi uja yemwe anali mmenemo ndi iwo, amene
anasunga zonse—kutentha ndi imfa kukhala kutali ndi iwo.
Pali chinachake chokhudza Munthu wachinayi ameneyo.
Tikhoza kuyankhula za Iye kanthawi, inde, bwana, momwe
kuti Iye anali Mmodzi yekhayo amene akanapanga izo kutheka.

Panalibe munthu wina amene akanakhoza kuchita izo koma
Munthu wachinayi ameneyo. Ndipo Iye anali Mmodzi yemwe
anapereka moyo, mu nsagwada za imfa. Ameni. Ndipo Iye—
Iye anayingitsira motowo mmbuyo, ndipo anawatetezera iwo.
Ndipo, oh, bola ngati patakhala kukumbukira, ndipo izo
sizidzazimirira konse, chotero iwo akhoza kukumbukira tsiku
lalikulu lija kumusi mu Babeloni.

49 Panali munthu wina uko ku Babeloni, akhoza kukumbukira
nayenso, ndipo ameneyo anali Daniele, pamene iye analingalira
mumtima mwake kuti iye sadzadzidetsa yekha ndi zinthu za
mdziko.

50 Amenewo ndi mayimidwe abwino kuwachita. Ndiko kumene
ife anthu tikuyenera kutengera, kukhala ngati kumangirira zida
mothinitsa pang’ono. Ndi zimenezotu. Ife sitidzidetsa tokha ndi
zinthu za mdziko, ziribe kanthu zomwe mpingo wina ukuchita.
Ifeeni, ife tizimangirira izo. Ife tidzakhala kumene ndi Mawu
amenewo.

51 Ziribe kanthu zomwe zingabwere kapena kupita, ife
sitidzidetsa tokha. Ngati ena onse akufuna kuti azichita izo,
zipitirirani ndipo kachiteni zimenezo. Ngati akazi amenewo
akufuna kuti azidula tsitsi lawo, asiyeni iwo azidula ilo. Ife
sititero. Uko nkulondola. Ngati iwo akufuna kumazipenta,
asiyeni iwo azitero. Chirichonse chimene zinthu zimenezo ziri,
kuzipenta, asiyeni iwo azipitirira ndi kumachita zimenezo. Ife
sitimachita zimenezo. Ngati ena onse akuti akhoza kusuta ndudu
ndi kumapita nazo, chabwino, asiyeni iwo azipitirira. Koma ife
sitimachita zimenezo. Ndizo zonse. Uh-huh. Ena onse a iwo
akhoza kupita kwawo, kubalalitsa Lamlungu—Sande sukulu
molawirira, chifukwa cha purogramu ya pa televizioni, kapena
Lachitatu usiku, kuphonya msonkhano wonse chifukwa cha
purogramu inayake. Ziribe kanthu zimene iwo akuchita, ife
tikamutumikira Ambuye.

52 Ife tidzatenga malo monga Yoswa, “Kwa ine ndi nyumba
yanga, tidzatumikira Ambuye.” Ife tikukumbukira zimene
Iye anachita kuti abweretse mdalitso uwu kwa ife, ndipo
ife tikuyamikira zimenezo kwambiri moti ife sitingakhoze
kuliyipitsa ilo mwanjira ina iliyonse. Ndi chuma cha Moyo
Wamuyaya chimene ife tiri nacho, ndipo ife mwanjira iliyonse
sitikufuna kudzidetsa tokha ndi zinthu za mdziko, osati
nkomwe.

53 Ndipo Daniele analingalira mu mtima mwake chinthu
chomwecho, ngakhale iye anadzakhala mzika kumeneko; koma
osati mwa kusankha kwake, chifukwa iye anali mlendo.
Ndipo Mkhristu aliyense wobadwa mwatsopano ndi mlendo
mwamsanga pamene iye wabadwa mwatsopano, chifukwa iye
akupitaKumwamba. Chake—chuma chake chiri Kumwamba.

54 Ndipo kuno nthawi ina yapitayo, mkazanga ndi ine,
pafupifupi zaka ziwiri zapitazo, anali…M’bale Mercier ndi iwo
amakhoza kukankhira kunja pang’ono pa izi, mongonena. Ife
tinali ku malo ogulira zinthu. Ndipo mu mzinda wathu, izo…
Oh, muli anthu achipembedzo ambiri, otchedwa chomwecho.
Koma ife tinawona a—mkazi yemwe anali atavala siketi,
ndipo chinali chinthu chachilendo kwambiri, chifukwa panalibe
aliyense wa iwo ankawoneka kuti anali atavala imodzi. Ndipo—
ndipo chotero ife tikuwadziwa ambiri a iwo amene amayimba
mu makwaya ndi chirichonse. Ndipo a…ndipo chotero ife…
Mkazi wanga anati kwa ine, iye anati, “Chabwino, chifukwa
chiyani?”
55 Ndipo ine ndinati, “Chabwino, inu mwaona, iwo siali—iwo
si mzika zimzathu.”

Iye anati, “Chiyani?”
Ine ndinati, “Ayi, iwo si athu…”
Anati, “Iwo ndi Achimerika, sichoncho iwo?”

56 Ine ndinati, “Ndithudi. Iwo ndi Achimerika. Izo zikhoza
kukhala zoona mokwanira.”
57 Ine ndimapeza poyenda, mu utumiki, mu umishonare ndi
kuzungulira dziko lapansi, Ine ndimakalowa mu—mu Germany,
kumeneko kuli mzimu wadziko, wotchedwa, ndi mzimu wa
German. Ndimzimuwa fuko. Ine ndikapita ukomu Switzerland,
ine ndimakapeza, abale basi, akuyankhula pafupifupi chinenero
chofanana, koma kuli mzimu wina. Mukuona? Ndipo ndi mzimu
wosiyana mu Switzerland. Ndiye ine ndikabwera ku Finland,
ndi palimodzi mzimu wosiyana. Kenako ine ndikabwera ku
Amerika, kuli mzimuwaAmerika. Uko nkulondola.
58 “Chabwino, inu mukuti, ife sitiri…” Iye anati, “Kodi ife
sitiri mzika zakuAmerica? Nchifukwa chiyani izo ziri kuti anthu
athu,wakuti-ndi-wakuti?”
59 Ndipo ine ndinati, “Chabwino, iwe wawona, wokondedwa,
iwe wawona, fuko lirilonse limakhala moyo, ndi mzimu wa
fukolo. Umenewo ndi mzimu wa fuko.”
60 Iye anati, “Chabwino, ndiye, kodi ife sitingakhale kuti
tikukhalira moyo mzimu wa America?”
61 Ine ndinati, “Oh, ayi.” Ine ndinati, “Ife tinabadwa
mwatsopano. Ife timakhala moyo ndi Mzimu wa Kumwamba,
kumene chiyero, chirungamo.”
62 Ndipo ife, ife si Achimerika, momwe izo zimapitira,
chifukwa Amerika ndi fuko chabe la padziko lapansi. Koma
pamene mwamuna waku Germany, waku Switzerland, kapena
kulikonse kumene iye angakhaleko, pamene iye abadwa
kuchokera Kumwamba, iye amatenga Mzimu Wakumwamba.
Ndipo chikhalidwe chake ndi mapangidwe ake zimayang’ana
zinthu zakumwamba, kumene Khristu amakhala pa dzanja

lamanja la Mulungu. Ameni. Oh, momwe ife tikuyenera
kumakumbukira izo, kuti Iye anafa kuti ife tidzakhoze kukhala
olimbitsidwa kuchokera ku chinthu ichi, otemeredwa. Uko
nkulondola.
63 Chomera chabwino chathanzi sichi…Inu simumasowa
kupopera chomera chabwino chathanzi. Tizirombo sitingafikeko
pa iyo, mulimonse. Uko nkulondola. Palibe tizirombo tomwe
tingasokoneze chomera chathanzi. Ndi zijazi za mtundu wa
mnyumba yotentha zimene zimayenera kupoperedwa nthawi
zonse, mtundu wina wa chochitika cha haibridi. Ndipo umo ndi
momwe ziliri lero. Ife timayenera kuwupopera ndi kuwulera
mpingo kwambiri. Iwo uyenera kukhala munthu payekha wa
Khristu wolimba, wotsukidwa mu Magazi a Yesu Khristu, ndi
wobadwa mwa Mzimu wa Mulungu. Ndipo tizirombo tonse ta
mdziko timabalalika. Ito sitimaseweranso pozungulira nkomwe,
mulimonse. Izi ndi zamwano kwambiri, koma ndikukhulupirira
kuti zamveka. Iko ndi kufotokoza kwamwano, koma inu
mukudziwa zimene ine ndikuzikamba.
64 Oh, momwe Daniele, ndipo analinga izo mu mtima wake,
iye akhoza kukumbukira bwino malipiro ake. Ndipo tsiku
lina tidzakumbukira malipiro ake, nafenso. Kotero pamene
iye anabwera kuti adzakumbukire izo, mu ora la kusautsika,
Mulungu anatumiza Mngelo mu dzenje la mikango, ndipo
anatseka pakamwa pa mikango, kuti isamuvutitse iye. Ndi
chikumbutso chotani kuti tichiganizire! Iye, anaponyedwa
mu dzenje la mikango, chifukwa iye anali atalingalira mu
mtima mwake kuti azitumikira Mulungu, ndipo iye amakhoza
kukumbukira zimenezo. Kodi zinayenda bwanji? Chinachake
chonga ichi, “Mulungu watumiza Mngelo Wake. Iye anawona
kusalakwa kwa mtima wanga.” Oh, ndi inu apo, kusalakwa
kwa mtima wanu. Mulungu ankakhoza kuwona zimenezo
mwa Daniele, ndi cholinga chake chochita zabwino, ndipo
Iye anatumiza Mngelo Wake ndipo analetsa mikango kuti
isamuvutitse iye konse. Ndi chikumbutso bwanji! Ife tikhoza
kumapitirira ndi kumapitirira, ndi zimenezo.
65 Tiyeni tingokumbukira munthu wina pomwe pano, kapena
gulu la anthu, ndiro Israeli. Pamene Israeli anayika malo awo,
iwoeni mmalo, kuti adzatenge kuyima kwawo kwa Mulungu.
Ndipo apo panali pakubweramngelo wa imfa usikuwina, amene
anali woti adzatenge woyamba kubadwa wa nyumba iliyonse.
Ndi momwe Israeli analamulidwa ngakhale kuti azikumbukira
kuti magazi anali pa mphuthu. Icho chinali chinthu chimene
chinabweza mkwiyo wa Mulungu, ndi kuwasunga pamenepo,
iwo amoyo, anali magazi pa chitseko. Icho chinali chikumbutso.
Ndipo icho, nthawizonse, chimakhala chikumbutso, magazi
pa mphuthu ndi mmbali mwa chitseko. Iwo unali usiku
wachikumbutso wotani! Ndipo izo zinali zoti zidzabwerezedwe
kudutsa—mmibadwo imene inali nkudza, kuti Mulungu, usiku

umenewo, anapanga kusiyanitsa pakati pa olungama ndi
osalungama.
66 Oh, ine sindikudziwa ngati udzakhale usiku kapena
ayi, koma likubwera tsiku limene Mulungu adzawonetsera
kusiyana kwa pakati pa olungama ndi osalungama. Ndipo icho
chidzakhala chikumbutso kwa ife, kudziwa kuti Magazi alidi
mmbali mwa chitseko ndi pa mphuthu. Ndipo paliponse pamene
inu muyang’ana, kapena kumvetsa kwanu; inu mumayang’ana
ndi maso anu, ndi kuwona ndi mtima wanu. Uko nkulondola.
Inu mudzakumbukira kuti mukuyang’ana kudzera m’Magazi
a Ambuye Yesu, momwe Iye akanati aziyang’ana kudzera mwa
iwo. Ndi nthawi yotani! Iwo anali…
67 Israeli anali ndi chinthu china chimene ankakumbukira
nthawi zonse, kuti pamene iwo anatenga sitepe yawo pa
zomwe iwo anamumva Mose akunena, mneneri wamkulu
wotsimikiziridwa uja ndi Mawu a Mulungu, ndipo pamene
iwo anatenga kuyima kwawo kuti agube. Chifukwa, iwo
anamuwona Mulungu akutsimikizira kuti uthenga umene iye
anali kuwubweretsa unali choonadi, ndipo izo zinali monga
mwa Malemba, ndipo Mulungu anali naye iye. Ndipo iye anali
atakumana ndi Mmodzi uyu Yemwe analibe dzina, wotchedwa
INE NDINE. Iye anali atakumanadi ndi Iye, chifukwa iwo anali
atamuwona Iye akugwira ntchito ndi Mose.
68 Ndiyeno iwo anali ndi chikumbutso china chachikulu,
kuti pamene iwo anayamba kuguba, pamenepo panapita
Lawi la Moto patsogolo pawo, kuti litsogolere njirayo. Ndi
chikumbutso bwanji chimene iwo akanakhoza kuchiganizira,
chinthu chachikumbutso, chimene iwo samasowa kampasi.
Ameni. Kodi ine ndinanena chiyani? Iwo samasowa kampasi.
Iwo anali ndi Kuwala kwaMulungu kukuwatsogolera iwo.
69 Icho chinali chikumbutso chotani kwa amuna
anzeru, momwe iwo sankasowa kampasi, ndipo Nyenyezi
inkawatsogolera iwo.
70 Ndi chikumbutso bwanji icho chiri kwa ife lero, kukhala ndi
Mzimu Woyera ukutitsogolera ife; osati kachikhulupiriro kena,
kapena fashoni ina, kapena chinachake choti chizititsogolera
ife, kapena chinachake chopangidwa ndi munthu. Koma
Mzimu Woyera umabwera umo ndi chikhomo cha Mawu, ndi
kudzatsimikizira Mawu Ake, ndi kudzatsimikizira kuti iwo
ndi—ndi choonadi. Ndi chikumbutso bwanji ku mitima yathu,
kudziwa kuti Mulunguwamoyo akadali moyo. Oh!
71 Kumukumbukira Iye, zimene Iye anachita, anawatsogolera
iwo njira yonsempaka ku dziko lolonjezedwa, pogwiritsa ntchito
njira iyi.
72 Eliya anali ndi chinthu chachikulu choti azimukumbukira
nacho Mulungu, pamene iye anali atachita ntchito yake,
ndendende chimene Mulungu anamuuza iye kuti achite, kuti

alamulire mvula, osati ngakhale mame kuti agwe mpaka iye
atayitanitsa izo. Anakwera mtunda ndipo anakakhala pansi
pafupi ndi mtsinje waKeriti, mmenemo. Iye anakhala kumeneko
nthawi yonseyi. Momwe iye akanakhoza kukumbukira
zimenezo!Kodi iye ankapeza bwanji chakudya, kudutsamu zaka
zimenezi? KomaMulungu ankamutumikira iye ndi akhungubwi.
Mulungu wa Kumwamba! Panalibe funso, “Kodi akhungubwi
ankazitenga kuti zakudyazo?” Sitikudziwa, sitingakhoze
kunena. Chinthu chokhacho, chimene iye ankangochidziwa,
iye anangodzipereka yekha ku Mawu a Mulungu, chimene
Iye anamulonjeza iye. Ndipo Mulungu anasamalira zina zonse
za izo.
73 Ndizo zonse zimene ife tikuyenera kuchita. Abale, ndizo
zonse zomwe ife tikusowa. Izo zimangomutengera Iye pa mawu
Ake. Kodi Iye azichita motani izo? Ine sindikudziwa. Koma, inu
mwaona, ife timayesetsa kubayiramo malingaliro athu omwe,
ndipo apo ndi pamene ife timasokoneza.
74 Bwanji ngati iye akanati, “Mtsinje wina uwu pansi pa phiri
ungakhale wabwino, chifukwa iwo uli ndi madzi ochulukirapo”?
Huh-uh. Ayi.
75 Nanga bwanji ngati Abrahamu akanaganiza kuti atenge
Sodomu? Izo sizikanachitika konse molondola. KomaAbrahamu
anatenga njira imene Ambuye anamutsogolera iye, lonjezo lake
limodzi limene iye ankayenera kuligwiritsitsa.
76 Eliya ankakumbukirabe pamene anachita zonse zimene
iye akanakhoza kuchita. Iye—iye anali atawadzudzula onse—
akazi a tsiku limenero, amene ankayesera kutengera dona
woyamba, mkazi wa apurezidenti, ndi—ndi zinthu zonse zimene
iye—iye anali atazidzudzula. Ndipo—ndipo iwo anamutcha
iye wokalamba, ine ndikuganiza, basi munthu wokalamba,
wowoneka wophweka. Ndipo iye anapita, koma ankachita
ndendende zimene Mulungu anamuwuza iye kuti achite. Ndipo
kenako izo zinafika pa chiwonetsero, kumene iye anati,
“Tiyeni tiwone zimene, zinthu izi, nzolondola. Tsopano, inu
muwayitane aneneri a—a Baalamu kumtunda kuno, ndipo—
ndipo muwayitane aneneri ake. Ndipo mundilole ine ndiyitanire
pa Ambuye.” Oh, ndi chiwonetsero bwanji, pamene iye anadziwa
kuti Mawu Ake anali atalonjeza izo.
77 Kodi ife tinganene chiyani lero monga Akhristu, pamaso
pa Chibuddha, Chimuhamadi, kapena chinachakenso? “Tiyeni
tiwone amene ali Mulungu.” Ameni.
78 Nthawi ina kale, kumusi uko mu India, kumene ife tinali
pa—pa msonkhano, ndipo kumeneko kunali anthu ambiri,
koma foro kapena faivi anabwera pa nsanja. Ndipo panalibe
njira yopenekera ndi anthu angati anali pamenepo. Ndipo ine
ndinamupempherera wakhate wamng’ono. Iye analibe mikono,
ndipo makutu ake anali atadyeka, ndi tiziphudu tating’ono.

Ndipo iye anali kuyesera kuti andikumbatire ine, ndipo ine
ndinamukumbatira iye, ndipo ndinapemphera naye. Ambuye
anandiuza ine chimene chinali cholakwika ndi iye, ndi—ndi
zokhudza moyo wake.
79 Ndipo—ndipo ine ndimakhoza kuwawona Achiraja ndi iwo
atakhala kunja uko. Iwo anati, “Ndiko kuwerengamaganizo, inu
mwaona.” Iwe umakhoza—iwe umakhoza kudziwa izo, momwe
iwo ankaganizira, chimene iwo anali—chimene iwo akanati
achiyike mobwezera kwa ine.
80 Tsiku limenero, ine ndinalandiridwa mu kachisi wa
achi Jains, kumene kunali pafupifupi zipembedzo seventini
zosiyanasiyana mmenemo, ndipo chirichonse cha izo
chikutsutsana ndi Chikhristu, ndipo, “Panalibe kalikonse ku
Chikhristu.”
81 Koma, usiku umenewo, Mulungu anasintha dongosolo. Ife
tinayamba kuwerenga kuchokera pa mndandanda, ndi kasupe
Wake. Chotero Mzimu Woyera unayamba kuwulula. Ndipo
patapita kanthawi, Mmwenye anabwera pafupi, ndipo iye anali
wakhungu. Ine ndinati, “Mwamunayu ndi wakhungu. Ife tonse
tikukhoza kuwona izo. Koma iye ndi mwamuna wokwatira. Iye
ali ndi ana aamuna awiri.” Ine ndinati, “Nditchula dzina lawo.
Ine—ine sindingathe kulinena ilo.” Ndipo izo zinali ndendende
kulondola. Ine—ine ndikanatero.
82 Iwo amene amawatcha amuna oyera, ndi onse a iwo kunja
uko, ndi ansembe Achimuhamadi awo, ndipo atakhala kunja
uko. Ndipo chotero iwo—iwo anadziwa ndiye, iwo ankaganiza
kuti ine ndimawerengamaganizo awo, kuwerengamaganizo.
83 Ndipo chotero ine ndinapezeka kuti ndinayang’anammbuyo,
ndipo bambo wakhungu uyu, masomphenya pamwamba
basi, anali atayima pamenepo akundiyang’ana ine. Oh, mai!
Inu mukudziwa, wantchito wa Mulungu, Mzimu Woyera,
unali utabweretsa kale…zomwe mndandanda unalemba, inu
mukudziwa. Ine ndikudziwa zinali zokonzeka kuti ziperekedwe.
84 Ine ndinati, “Tsopano, iwo anali kundiuza ine lero kuti
chipembedzo cha Chimuhamadi ndi chachikulu kwambiri
mdziko, ndi achi Buddha, ndi onse.” Ine ndinati, “Tsopano,
ine ndikufuna ena a inu ansembe kunja uko, ansembe
achi Buddha, ansembe Achimuhamadi, mubwere mudzampatse
bambo uyu kupenya kwake, ndithudi, tsopano, ngati iye—iye ndi
wamkulu kwambiri. Bambo ameneyu ndi wopembedza dzuwa.
Ndipo ife tonse tikudziwa, ife amene timakhulupirira kuti
iye analakwitsa, iye amapembedza chirengedwe m’malo mwa
Mlengi.” Ine ndinati, “Iye amalakwitsa, ndipo ife tikudziwa
zimenezo. Koma,” ine ndinati, “ndithudi Mulungu amene ali
Mlengi; ndipo bamboyu akulolera kubwera ndi kudzatumikira
Mlengi ameneyo; ndithudi Iye ali wokonzeka kudziwonetsera
Yekha.”

85 Tsopano, ine ndikufuna kuti ndinene chinachake.
Ine sindikananena zimenezo mwanjira iliyonse ngati ine
ndikanakhala kuti sindinawone masomphenya amenewo. Ine
ndimadziwa bwinoko kuposa zimenezo. Inu mwaona, izo ndi
zimene ife sitikuzifuna, kuti tizingopenekera. Kupenekera
kumatanthauza “ukupita patsogolo wopanda ulamuliro.”
Ndi chifukwa chake timafuna kuyang’anitsitsa pamene
iwe unena kuti ndi PAKUTI ATERO AMBUYE, osati
kungokhutitsidwa, koma chinachake chimene iwe ukuchidziwa
motsimikiza, chotsimikizika, Ambuye wachinena icho. Ndipo
ine ndinamverera wotonthozedwa kwambiri ndi kuwona
masomphenyawo, ndinadziwa kuti iwo anali asanalepherepo.
86 Ndipo ine ndinati, “Tsopano, a—a…Ngati munthu uyu
ali wolakwa…Tsopano, Achimuhamadi amati iye analakwa,
ndiyeno inu mukumpanga wa—wa—wa Chimuhamadi. Ndiye,
Buddha anganene kuti iye analakwa. Ndipo a Asikh, ndi a Jains,
ndi ena otero, iwo onse anganene kuti iye analakwa. Koma
ndithudi pali Kulondola penapake.” Oh, mai! Oh, ndi chinthu
chaulemelero bwanji! Kenako ine ndinati, “Tsopano, Mmodzi
yemwe ati amupatse iye kupenya kwake, iye walonjeza kuti iye
azimutumikira Mulungu ameneyo.”
87 Iye anachita khungu, chifukwa choyang’ana dzuwa,
chifukwa uyo anali mulungu wa dzuwa. Mukuwona? Ndipo
iye amaganiza kuti izo zimalipira njira yake wa Kumwamba.
Tsopano, ife tikhoza kumukumbukira Khristu, kuti Iye—Iye
sanazunzike kuti ife tidzatong’ole maso athu panja, koma kuti
adzatipatse ife kupenya. Mukuwona? Chotero ndiye, ndipo
ngati…
88 Ine ndinati, “Tsopano, Mmodzi amene ati abwere ndi
kudzapanga ichi, ine nditsatira mtundu umenewo.” Ine
ndinati, “Ine ndizitumikira Iye amene ati abwezeretse kupenya
kwake.” Ndipo ilo linali gulu lachete kwambiri limene
ndinayamba ndalimvapo. Palibe anayankhula. Kenako ine
ndinati, “Chabwino, apo pali wansembe wa Chimuhamadi
kunja uko tsopano, bwanji osabwera kudzampatsa iye
kupenya kwake?” Ine ndinati, “Bwanji? Ndi chifukwa chakuti
simungakhoze. Ndipo inenso sindingatero. Koma Mulungu wa
Kumwamba anamuwukitsa Mwana Wake, Yesu Khristu, Amene
wandiwonetsa ine masomphenya pompano, kuti bamboyu
alandira kupenya kwake. Ngati izo sichoncho, ndiye kuti ndine
mboni yonama ya Khristu uyu. Ndipo ngati iye atero, ndiye
kuti ndine mboni yowona ya Iye. Ndipo inu muyenera ku-…
Inu muyenera kulapa, kapena mukuyenera, ngati inu…kapena
mudzawonongeka mu mtundu umene inu muli tsopano.” Ndi
nthawi yotani! Ndipo ine ndinati, “Tsopano, ngati izo ziri
zabodza, ndiye inu mundikweze ine ndege ndipo munditumize
ine kubwerera ku United States, ndipo musadzandilolenso ine
kuti ndidzalowe muno kachiwiri.”

89 Oh, koma pamene Mulungu wathu anabwera pa
chochitikacho! Bamboyo, mwamsanga pamene ine
ndinamupempherera iye, iye amakhoza kuwona bwino
bwino momwe ine ndikanathera. Iye anathamanga ndipo
anadzawagwira ameya a mzindawo pa khosi ndi kuyamba
kuwakumbatira iwo. Ndipo, bwanji, ife tinali pafupifupi
maora foro. Ine ndinalibe nsapato, ndinalibe matumba mu
chikhotho changa, ndipo asilikali sankatha kuwasunthira
iwo mmbuyo, ndipo kunali chipwirikiti. Ndipo inu mukanati
muwone chimene…
90 Koma kodi icho chinali chiyani? Mulungu yemweyo,
Mulungu yemweyo amene amakhoza kuyitanitsa moto,
kuwubweretsa moto pansi, kuti utenge nsembe Yake; akhoza
kuwubweretsa MzimuWoyeraWake, kuti udzatsimikizire Mawu
Ake, kuti Iwo ndi Choonadi, bola ngati inu muli otsimikizika
kuti ndi Choonadi.
91 Tsopano, Eliya anali wotsimikiza kuti icho chinali choonadi.
Iye anali atamvaLiwu laMulungu. Panalibe funso kwa iye.
92 Ndipo mulibemo funso mu mtima mwanu usikuuno, kuti
Mulungu akuperekabe Mzimu Woyera monga Iye anachitira
pa Tsiku la Pentekoste, izo zidzachitika. Ngati palibe funso
kuti Iye amasunga Mawu Ake ndipo amachiritsa odwala, izo
zikuyenera kuchitika. Koma inu muyenera kukhala otsimikiza
za izo. Inu muyenera kuziwona izo kwenikweni ndi maso
enieni a chikhulupiriro, mukatero nkuvomereza izo ndi kuyima
pamenepo.
93 Ndipo iye anali nazo zambiri zoti azimukumbukira nazo
Mulungu, pamene iye anali…Tsopano iye ali nazo zambiri zoti
azikumbukira, zimene Iye anachitammasiku amenewo.
94 Mkazi wa makhalidwe oyipa yemwe Yesu anamupeza
ku Sukari kumtunda uko, kuti iye anali Msamariya, amene
anali makamaka anthu okanidwa amene ankamukhulupirira
Mulungu kwenikweni. Iwo anali pafupifupi theka Myuda
ndi theka Wamitundu, ndipo iwo anali a—mtundu. Iwo
ankakhulupira mwa Mulungu. Ndipo mkazi wamng’ono uyu,
wamakhalidwe oyipa mu chikhalidwe chake, woyipitsidwa
kwambiri ndi tchimo, ndipo tsiku lina mwinamwake
anakhumudwitsidwa ndi miyambo yawo yonse ya akuluakulu,
yamiphika ndimaketulo, ndi kuchapa, ndi zina zotero.
95 Iye anapita tsiku lina ku chitsime cha Yakobo chakale
chomwecho kumeneko, ndipo iye anali woti akukatsitsira pansi
chake—chidebe chake, kuti atunge madzi. Ndipo anasintha
akasupe. Oh, momwe iye angakumbukirire kuti panali Mmodzi
atakhala pamenepo yemwe anati, “Mwa Iye munali Madzi
amoyo.” Zinali zokondoweza bwanji kwa iye, pamene Chitsime
chamoyo chija chinawulula machimo ake, ndi kumuwuza iye
pamene iye analakwitsa, ndi kulongosola chimene iye anachita

kwa iye. Ndipo izo zinayika uthenga mu mtima mwake, umene
unamuyatsa iye ndi ulemelero wa Mulungu; ndipo anapita mu
mzinda, ndi kwa amuna.
96 Tsopano, inu mukudziwa, zimenezo sizololezedwa
kwenikweni mdziko limenero, kuti mkazi azipita mmisewu,
ndipo makamaka mkazi wamakhalidwe oyipa. Koma ine
ndikukuuzani inu, pamene iye anatsukidwa ndi kumwa a
Madzi abwino amenewo, inu mukuyesera kumuletsa iye?
Izo zinali ngati kuyesera—kuyesera kuzimitsa—moto, kapena
nyumba ikuyaka moto, ndipo nkowuma kwenikweni, ndi
mphepo yamkuntho mu nyengo yowuma, yomwe inkawomba
kwenikweni moto umenewo.
97 Ndipo inu simukanakhoza kumuletsa iye, chifukwa iye anali
atapeza chinachake chimene chinali chenicheni. Machimo ake
anawululidwa. Ndipo pamene machimo ake ndi cholakwika
zinawululidwa, iye akhoza kukumbukira usikuuno, mu
Ulemelero. Iye akhoza kukumbukira kuti kunali Kasupe wa iye.
Panali malo amene, tizikhulupiriro tonse ndi—ndi mipingo inali
itamukana iye, komabe iye anapeza kasupe. Iye anapeza malo
amene panali Winawake Amene amasamalira. Ndi chisangalalo
bwanji!
98 Ndipo momwe ife tingakhoze kusangalalira ndi iye, ife
amene tinali omangidwira pansi ndi tizikhulupiriro tomwe
tinkatikokera ife kutali ndi Mulungu, ndipo ife tinapeza
Kasupe wodzazidwa ndi Mwazi wochokera mmitsempha ya
Emmanuele. Mmenemo ife tinataya chikhalidwe chathu chonse
chokhuthala. Ndipo—ndipo tinamwa kuchokera ku Kasupeyo
ndipo tinatsitsimuka. Ndipo tikumukumbukira Mmodzi amene
analipira mtengo, kuti ife tikhoze kukhala ndi Mzimu Wake pa
ife, Yesu Khristu, Mwana waMulungu. Ndi chikumbutso bwanji
chotikumbutsa!
99 Ine ndikulingalira usikuuno kuti Hagara akhoza kukhala
ndi chinachake choti achiganizire, nayenso, pamene iye anali
atachotsedwa, wosamvetsedwa. Tsopano alipo ambiri a ife
pano amene tingaganizire za Hagara, monga iye, iye pokhala
wosamvetsedwa.
100 Amene amayenda moyo wolondola ndi Mulungu,
amene amatenga yowongoka, njira yopapatiza, koma ndani
amadziwa chimene kusamvetsedwa kumatanthauza? Ine
sindimamvetsedwa. Munthu aliyense, abale nonse inu
amene mumayesera kukhala moyenera, ndi inu alongo, inu
simumvetsedwa.
101 Oyandikana nawo anu amaganiza kuti ndinu wakachitidwe
kachikale, ndipo iwo amayesetsa kukutairani inu kutali.
“Chifukwa chiyani inu simupita nawo ku magulu awa? Ndipo
bwanji inu mulibe makadi a maphwando awa, pamene zinthu?”
Ndipo inumumazithawa zinthu zimenezo. Inu simumvetsedwa.

102 Momwemonso Hagara sanamvetsedwe. Ndipo iye anali
ndi mwana wake, Ishmaeli wamng’ono, amene anali chipatso
cha mimba yake, kuchokera ku chikwati chovomerezeka ndi
mwamuna wake Abrahamu. Ndipo iye anali—iye anali mtsikana
waukapolo. Ndipo iye anali ataperekedwa ndi mzakazi wake,
Sarah, kwaAbrahamu, kuti akhale mkazi wake; chimene, mitala
inali yololezedwammasiku amenewo. Ndipo iye anakwatiwa ndi
mwamunayo movomerezeka, chifukwa iye anali ataperekedwa
kwa iye. Iye anali atabalamwana, basi zomwe ziyembekezo zawo
zinali. Panalibe chimene mkaziyo anachita chimene sichinali
cholondola. Ndipo, komabe, sanamvetsedwe ndi mzakazi wake,
ndipo anatulutsidwa panja kuti azipita kuchipululu kuti akafe.
Ndi malo otani kukhalako!
103 Ndipo madzi anatha m’botolo. Kummero kwa Ishmaeli
wamng’ono kunayamba kuwuma. Iye ankalirira madzi. Izo
zinafika poyipa. Ndipo mtima wa mayi wokha ukhoza kumva
kulira kwa khanda lija laling’ono, milomo yowuma mu—
mchipululu kwinakwake, ya mwana wake yekhayo, ndi
kumverera thupi lake laling’ono likuwuma, ndipo iye akufa.
Popanda madzi, miyala yokha ndi mchenga, monga inu
mungayang’anire kunja kuno mzipululu za Phoenix. Opanda
malo. Zosamvetsetseka! Ndi nthawi yotani!
104 Pamenepo iye anali, kapolo wamkazi, kuyamba ndi
kuyamba, ndipo anayesetsa kuti achite mwanjira yoyenera
imene iye ankayenera kuchita. Ndipo apa iye ali ndi mwanayo
mmikono mwake, ndipo iye akufa. Ndipo iye anali wachisoni
kwambiri. Iye anamuyika iye pansi pa tchire laling’ono. Ndipo
anapita pafupifupi kantunda pang’ono, ndipo iye anagwada
pansi kuti apemphere. Ndipo pamenepo panawonekera
chitsime, oh, mai, “Chitsime cha Iye amene ali moyo ndipo
amandiwona ine.” Icho chiripobe lero. Icho chinayikidwa
kumeneko, mwanjira ina. Chitsime chimenecho chiripobe ngati
chikumbutso.
105 Ine ndiribe maphunziro okwanira kuti ndichitchule
icho. Koma ine—ine ndinayesera izo, kanthawi kapitako,
pamene ine ndimalemba zolemba zina zazing’ono. Ndipo
ine—ine ndinayesera kuchitchula icho. Ine ndinalephera kuti
ndichite izo. Koma inu mukudziwa chimene icho chiri. Ine—
ine ndimachitcha icho chinthu chimodzi, china. Ine ndinati,
“Ine kulibwino ndisanene izo. Zingowonetsera umbuli wanga
moyipa.”
106 Koma chinthu chimodzi ndikufuna kuti ndinene. Ine
ndikudziwa kumene kuli Chitsime china chimene chinayikidwa
pa Tsiku la Pentekoste. Icho basi ndichotsegula usikuuno monga
icho chinali nthawi yomwe chinatsegulidwa kumbuyo uko, ndipo
madziwo akadali abwino basi kwa mwamuna kapena mkazi
aliyense amene akufuna kutenga njira yolondola ndi Mawu a
Mulungu, ndi kumayenda ndi Iye.

107 Ine ndimabwera ku chitsime ichi, ndikukumbukira Yesu
Yemwe anapanga izo kukhala zotheka kuti ine, mlendo, mwana
wa chidakhwa, ndikhoze kubwera ku Chitsime chimenecho
ndi kudzakhululukidwa machimo anga, ndi kumwa a Moyo
Wamuyaya.
108 Oh, momwe Hagara ayenera kuti anamverera atawona
chitsime chimenecho! Icho chinapulumutsa moyo wake ndi
mwana wake. Iye ndithudi akhoza kukumbukira kasupe
ameneyo, masiku onse a moyo wake, ndi zonse—nthawi zonse
zimene angakhoze kukumbukira zimenezo.
109 Ife tikhoza kumapitirira ndi kumapitirirabe, ndi anthu.
Koma, tiyeni tingoganizira izi, musaphonye kuwona chitsime
chanu tsopano. Musaphonye kuwona malo otsitsimutsa omwe
amabweretsa Moyo.
110 Yesu anatumizidwa kuchokera kwa Herode kuti…
kuchokera kwa Pilato anapita kwa Herode, kuti akanyozedwe.
Chimene iye anachiphonya! Chiyani, vuto linali chiyani ndi
Pilato?
111 Ndipo kenako pamene Pilato anamutumiza Yesu kwa
Herode, ndiyeno momwe Herode analiri wopusa. Pamene,
iye anali atamva za Iye, ndipo iye anali atamva za utumiki
Wake. Ndipo Pilato pokhala Myuda…Kapena, Herode, ine
ndikukhulupirira anali, Herode anali Myuda. Ndipo atayima
pamenepo pamaso pa Iye! Ndipo apo iye anali, atayima
mu Kukhalapo kwa aneneri onse amene anali atawalosera,
kuchokera ku Edeni. Atayima mu Kukhalapo, ndipo iye
sanapemphe konse chikhululukiro cha tchimo lake. Iye
sanatero—iye sanatero—iye sanatero…Ndikudabwa ngati
iye anaganiza nkomwe, iye anatenga lingaliro lachiwiri, la
chiyani, Kodi iye anayima pamaso pa ndani? Iye mwinamwake
sankadziwaYemwe—Kukhalapo kwaYemwe iye anayimapo.
112 Oh, inu mukuti, “Izo zinali—izo zinali zowopsya!
Chimenecho chinali chinthu chopusa kwambiri.” Icho chinali.
Icho chinali chinthu chopusa kwambiri chimene munthuyo
anayamba wachitapo. Chabwino, ife tikuganiza za—momwe iye
anali woyipa.
113 Koma dikirani miniti. Ife tiri nawo amuna lero amachita
chinthu chomwecho, amayima pafupi ndi Kasupe yemweyo,
ndipo nkumapangabe kulakwitsa komweko kumene iye
anachita.
114 Aneneri onse, kwa zaka foro sauzande ankalozera kwa Iye.
Koma chifukwa Iye sanabwere mu njira ya tizikhulupiriro tawo,
anati Iye akanadzabwera, iwo anamutulutsira Iye kunja.
115 Pamenepo, kulondola ndendende. Uko nkulondola
ndendende. Inde, bwana. Anamutulutsabe Iye kunja. Iwo
sakufuna kanthu kochita ndi izo, pokhapokha zitabwera
molingana ndi bukhu lawo, inumukudziwa, momwe bukhu lawo

limawerengera izo, inu mukuwona. Izo zikuyenera kubwera
mwanjira imeneyo.
116 Oh, aneneri onse kudutsa zaka foro handirede anali
atayankhula za Iye, ndipo apa Iye anayima pamaso pake, ndipo
iye sananene kalikonse kokhudza, kupempha chikhululukiro.
Ndi uyo apo mu Kukhalapo, ndi—kukwaniritsidwa kwa mawu
onse a aneneri Achihebri, atayima pamaso pake pomwe,
ndipo iye sanapemphe konse chikhululukiro. Iye anangoyima
pamenepo. Oh, chimenecho chinali chinthu choyipa!
117 Koma ife tikuchita zomwezo lero. Kungoti, ife tikuyima
pambali Pake, zitatha zaka sikisi sauzande. Ife tikumapanga
kulakwitsa kokulirapo kuposa Herode, ndi Pilato, ndi—ndi
Kayafa, ndi ansembe a tsiku limenero, chifukwa ife tiri ndi zaka
thuu sauzande zowonjezera za mbiri. Ndipo ife tikupangabe
kulakwitsa komweko. Basi, ine basi…
118 Ine ndikuganiza kuti—kuti Herode sanaziganizire izo
mozama.
119 Tsopano, ine ndikungodabwa momwe ife timaganizira
mozama za Izi. Kodi inu mumayesera kulingalira Mawu awa
mozama bwanji? Kodi Mawu amenewo amatanthauza chiyani
kwa inu? Kodi inu mukudziwa kuti ameneyo ndi Mulungu
mmawonekedwe a zolembedwa? Koma ife timazilumpha izo,
chifukwa cha mtundu wina wa kachikhulupiriro, ndi kumati,
“Masiku a zozizwitsa anapita. Dr. Jones ananena zakuti-ndi-
zakuti, kotero izo zikukhazikitsa izo.” Ndipo, komabe, Baibulo
ili liri mu sitolo iliyonse ya mabuku, pafupi kwambiri, pa
choyikapo Baibulo, mipingo. Ndipo atumiki, ndi ena otero,
atayima pamenepo, ndipo nkumawerenga pamwamba pa izo,
ndipo nkuzinyalanyaza izo, chifukwa cha kachikhulupiriro,
kuyesera kuziyika izommbuyomum’badwowina.
120 Monga ine ndapangira ndemanga, kawiri kapena katatu
chikhalireni mu Phoenix, izo zinandikhudza ine mochuluka.
Anthu ali mwanjira imeneyo. Iwo nthawizonse amamulemekeza
Mulungu chifukwa cha zomwe wachita, ndi kumayang’anira
mtsogolo zimene Iye ati adzachite, ndi kumanyalanyaza zimene
Iye akuchita pakali pano. Iwo akumachita zimenezo. Iwo
akulephera kuti aziwone izo.
121 Tsopano, mwinamwake Herode akanatha kumuyamikira
Mulungu pa zimene Iye anawatulutsa ana kuchokera ku
chipululu, zina zotero. Ndipo iwo anati, “Tsiku lina Iye
adzatumiza Mesiya. Ulemelero kwa Mulungu! Ife tidzamuwona
Iye nthawi imeneyo.” Ndipo apa Iye anali, atayima patsogolo
pawo pomwe, ndipo iwo sanamudziwe konse Iye.
122 “Iye anali mdziko, ndipo dziko linapangidwa ndi Iye, ndipo
dziko silinamudziwe Iye. Koma onse amene anamulandira Iye,
kwa iye…anawapatsa iwo mphamvu yokhala ana a Mulungu.”
Ine ndikuzikonda zimenezo. Inde, bwana.

123 Pamenepo mu Kukhalapo Kwake, ine ndikuganiza iye
sanaganizire mozama za izo.
124 Ndipo ambiri lero akuchita chinthu chomwecho,
sakumazitenga izo mozama. Iwo sakumatenga lingaliro lozama.
Iwo amaganiza, “Tsopano apa, ine ndimapita ku tchalitchi,
ndipo ine ndiwabwino basi monga inumuli.”
125 Tsopano, inu simukufuna basi kuti mutenge khalidwe
limenero. Inu mukhoza kukhala wabwino monga ine, ndipo
osakhala wabwino nkomwe. Mukuona? Koma inu mukufuna
kuti musapange munthu aliyense kukhala chitsanzo chanu.
Inu mukufuna kumupanga Mulungu Chitsanzo chanu, Yesu
Khristu, ndipo inu mukufuna kutenga Mawu Ake. Ndipo ngati
simutero…
126 Tsopano, kumbukirani, Baibulo linati, uko mu bukhu la
Chivumbulutso. Ili ndi vumbulutso lathunthu la Yesu Khristu.
“Aliyense amene adzachotsa Mawu amodzi mwa Ilo, kapena
kuyika mawu amodzi kwa Ilo, gawo lake lidzachotsedwa mu
Bukhu laMoyo.” Kotero Ilo ndi Vumbulutso.
127 “Mulungu mu nthawi zakale ndi mmachitidwe
osiyanasiyana,” Ahebri 1, “ankayankhula ndi makolo kudzera
mwa aneneri, koma mmasiku otsiriza ano kudzera mwa
Mwana Wake, Khristu Yesu.” Ndipo, Khristu, akudziwulula
Yekha, akudzidziwitsa Yekha, akumatenga Mawu Ake ndi
kumawakulitsa Iwo.
128 Nditayima tsiku lina, ndikuyankhula, ine ndikukhulupirira,
ndi M’bale Carl Williams, apo panali mtengo wa mgwalangwa.
Ine ndikukhulupirira anali M’bale Carl, kapena winawake.
Ndipo ine ndinati, “Kodi umenewo simtengowokongola?”

Iye anati, “Inde.”
Ine ndinati, “Ndi chiyani icho? Phulusa la chiphala

chamoto.”
129 Ndizo zonse zomwe ziri, fumbi la dziko lapansi, lokhala
ndi moyo mkati mwake. Ndipo moyo umenewo unali mtundu
winawake wa moyo, unawupanga iwo mtengo wa mgwalangwa.
Cha apa payima wina, ndi mtundu wina wa mtengo. Ndi
mtengowamkuyu. Ndi chiyani chimenecho? Phulusa la chiphala
chamoto lochokera mdziko lapansi, ndi moyo wa mtengo wa
mkuyu mmenemo.
130 Chabwino, tayang’anani pa ife. Kodi ndife chiyani?
Chimodzimodzi monga mtengo umenewo, phulusa la chiphala
chamoto, koma ndi moyo wa munthu mmenemo. Ndipo moyo
wa munthu umenewo ndi wa dziko lapansi, ndipo uyenera
kubwerera ku dziko lapansi.
131 Koma ulipo Moyo umene umabwera kuchokera Kumwamba,
umene, munthu, iye amakhala moyo ndi Moyo umenewo. Ndi
Moyo Wamuyaya.

Kupusa bwanji! Kodi ife sitingakhoze kuzilingalira
zimenezo mozama, abwenzi?
132 Tsopano, izo si kutengeka. Si kusunga tizikhulupiriro
tambiri. Ndi zokuchitikira. Ndi Kubadwa. Choyamba, iwe
uyenera kukumana ndi imfa usanachitire umboni Kubadwa.
Monga, kuzifoletsa izo molondola: kukumana ndi imfa, ndipo
kenako kuchitira umboni Kubadwa. Mbewu iliyonse iyenera
kuchita chinthu chomwecho. Ndipo Mbewu iyi ndi Mulungu.
Ndipo pamene Iyo iyikidwa mu mtima mwanu, iyo imabala
Kubadwa kwamwanawamwamunawaMulungu.
133 Ndipo umo ndi mmene Yesu analili pamene Iye anali
padziko lapansi. Iye anati, “Ndani anganditsutse Ine za tchimo?
Ndani angandiyimbe Ine mlandu, kani, za tchimo?” Tchimo ndi
“kusakhulupirira.” “Ngati—ngati inu simungandikhulupirire
Ine, khulupirirani ntchitozo.” “Fufuzani Malemba. Mwa Iwo
inu mukuganiza kuti muli nawo Moyo Wamuyaya. Iwowo ndi
Amene akuchitira umboni za Ine. Iwowo ndi Amene akunena
Yemwe Ine ndiri. Ndipo ngati ine sindikukwaniritsa choyenereza
chimenecho, ndendende basi chimene Lemba lanena, Atate
anati Ine ndidzakhala, pamene Ine ndidzabwera; ngati ine
sindikukwaniritsa zimenezo, ndiye kuti ndalakwitsa.”
134 Oh, ngati ife Akhristu, ngati ife atumiki, ngati ife
amuna, akazi, Achipentekoste, ndi ena onse a ife, ngati ife
sitingakhoze kutenga zimene Mulungu anati Mpingo Wake
uyenera kukhala, ngati ife sitingakhoze kukwanira mu usinkhu
umene Iye ananena, ndiye ife tikhoza kutsutsidwa ndi tchimo,
la kusakhulupirira. Ife timayesera kunena kuti masiku a
zozizwitsa anapita, ndi zinthu zina zonse izi, izo, ndi zakuti-
ndi-zakuti, ndi zakuti-ndi-zakuti, ndiye ife tikhoza kuyimbidwa
mlandu chifukwa cha kusakhulupirira. Pakuti, pali tchimo
limodzi lokha, ndipo ndiro kusakhulupirira. “Iye amene
sakhulupirira ndi wotsutsidwa kale.” Mukuona? Simungafike
konse ku maziko oyambirira ngati simukukhulupirira. “Iye
amene abwera kwa Mulungu ayenera kukhulupirira kuti Iye
ali, ndi wopereka Mphotho kwa iwo amene akumufuna Iye
mwakhama.” Chotero bwanji ngati mpingo…
135 Icho ndi chimene Mulungu amafuna. Icho ndi chimene
Mulungu adzakhale nacho, gulu la anthu amene angati,
“Kodi Yesu Khristu analonjeza chiyani? Ndi chiyani
chimene chinalonjezedwa m’masiku otsiriza ano chimene
sichinawonetsedwe kudzera mwa ife?” Ameni. Ndiye ife tikhoza
kukhala pansi, kumukumbukira Iye, kumukumbukira Iye
pamene ife tibwera pamodzi.
136 Ngati chiripo chirichonse chimene tikusowekera, tiyeni
tichichite icho. Ngati chiripo chirichonse chikusowekera ndi
ife, tiyeni tibwerere kwa icho. Tiyeni tikumbukire zomwe Iye
ankafuna, osati zomwe ife timaganiza kuti tikuyenera kukhala

nazo, koma zimene Iye ananena kuti tikuyenera kukhala nazo.
Mukuwona? Ife tiyenera kukhala nazo izo mwanjira imeneyo,
momwe Iye ananenera izo. Komandikudabwa ngati ife basi…

Ife timati, “Chabwino, ine—ine—ine ndi wa ichi.”
137 Ine ndikudabwa ngati inu munalingalira mozama zimenezo,
kudziwa kuti izo sizikutanthauza kanthu kwa Mulungu. Izo
sizikutanthauza kanthu. Herode mwinamwake—mwinamwake
anati, “Chabwino, tsopano dikirani miniti yokha apa. Inu
mukudziwa yemwe ine ndiri?” Mukuona? Iye sanaganize
mozama. Ndipo ife tikuyenera kumaganizamozama.
138 Inu mukudziwa chimene iye anachita? Pamene Khristu
anayikidwa pamaso pake, kwa nthawi yoyamba, kuti aneneri
onse, anzeru, ndi kutsika kudutsamibadwo, amene anayankhula
za Mmodzi uyu amene amabwera. Ndipo apo Iye anayima
patsogolo pake pomwe. Inu mukudziwa, ake…a…Pa
chochitikacho, kuti Mulungu anamuyika Khristu pamaso pa
Herode, iye anangopempha zosangalatsa.
139 Ine ndikudabwa, abale. Tiyeni tiganizire mozama tsopano.
Ife anthu Achipentekoste, ine ndikudabwa ngati ife timalandira
Mzimu Woyera ngati chosangalatsa chabe? Koma ziripo
zambiri zoposa zimenezo zomwe zimapita ndi Iwo. Pali moyo
umene uyenera kukhalidwa. Ine ndikudabwa ngati icho chiri
cholepheretsa cha mipingo yathu lero, abale. Ine ndikudabwa
ngati ndicho chifukwa chimene ife tikadali mmbuyo muno
mchipululu, tikungoyendayenda, mmalo mopita ku Dziko
lolonjezedwa, kukatenga zinthu zonse? Ine ndikudabwa ngati
palibe chinachake chimene sitinachiganizire mozama za icho.
Mukuwona? Inumuyenera kulingalira mozama.
140 Ngati Pilato akanachita zimenezo, iye akanamumasula Iye.
Ngati—ngati Herode akanachita zimenezo, iye akanamumasula
Iye. Koma iye sanaganiziremozama, nthawi yake yoyamba.

Ndiyeno kodi iye anachita chiyani? Anapempha tinjomba
tina.
141 Oh, iwo, ndi zomwe izo ziri lero. Iwo amafuna kuchipanga
Chikhristu kukhala kanjomba, matsenga ena aang’ono
amene inu muli nawo mdzanja lanu. Ndipo, mvetserani,
anthu Achipentekoste, mukhale owonamtima mwakuya
mu zinthu izi. Pamene inu muyankhula ndi malirime, ndi
kupereka kutanthauzira, inu muzikhala otsimikiza kuti ndiko
kutanthauzira. Mukuwona? Musamakhale ndi zamatsenga.
Nchifukwa chiyani inumukufuna zamatsenga, pameneMulungu
ali nacho chinthu chenicheni kwa inu? Mukuwona? Nchifukwa
chiyani mukuvomereza cholowa mmalo, pamene mlengalenga
mwadzaza ndi zenizeni. Mukuwona? Mukuwona? Ife tikuyenera
kukhala owona mtima. Inu simukuyenera kuti muziyesera
kungokhala ngati mukuzinyalanyaza izo ndi kuzikankhira izo

uko. Ife sitikuyenera kuti tizichita zimenezo. Ife sitikuyenera
kuti tizipempha tinjomba.
142 Ife tikuyenera kuti tizipempha chochita. Ameni. “Ambuye,
ngati ine nditi ndikhale chopondera pakhomo, ndipangeni
ine kukhala chopondera cha pakhomo chopambana chimene
Inu munayamba mwakhalapo nacho. Chirichonse chimene ine
nditi ndikhale, ndiloleni ine ndikhale.” Osati, “Mundipange
ine…Ngati ine sindingakhale Billy Graham, kapena Oral
Roberts, bwanji, ine sindikhala konse.” Mukuwona? Bwanji,
inu mumangoganiziridwa mochuluka monga Billy Graham ndi
Oral Roberts, ngati—ngati muli ndi a…ngati muli chopondera
pakhomo, ngati inu muli wa Mulungu. Mulungu amasowa
chopondera pakhomo; Iye—Iye amafuna chopondera pakhomo
chabwino. Ndizo zonse. Mukuwona? Izo ziribe kanthu.

Koma ife timapitirira nazo, kumapenekera kuti ife
tikuyenera kukhala ichi kapena icho. Musamachite zimenezo.
143 Ingopemphani choti muzichita, chirichonse chimene icho
chiri. Mukuwona? Chirichonse chimene icho chiri, mumulole
Mulungu akusankhireni chochita chanu. Mukuwona? Ndiyeno
pamene Iye akupatsani inu chochita, muzikumbukira kuti ndi
Yesu amene anakulondolerani inu kuno. Inu munabadwira
cholinga chimenecho. Khalani a—wantchito wabwino kwa Iye,
kulikonse kumene izo ziri. Inde.
144 Yesu anati, “Mukunditchuliranji Ine ‘Ambuye,’ ndipo
osachita zinthu zimene Ine ndakuwuzani inu kuti muchite?”
Ife tikuyenera kuphunzira Lemba. Ife tikuyenera kuti tipeze
chomwe pulogramu ya Mulungu ndi dongosolo ziri. Iye
anati, “Inu mumanditcha Ine ‘Ambuye.’” Anati, “Koma
mukunditchuliranji Ine ‘Ambuye,’ pamene inu simuchita
zinthu zimene—zimene ndakulamulirani inu kuti muchite?”
Mukuwona? Inde.
145 Ambuye ndi “umwini.” mbuye wamalo ndi mwini wa a—
malo. Ndipo anthu, lero, iwo mokondwera amamulandira Yesu
ngati Mpulumutsi. Iwo—iwo sakufuna kuti adzapite ku gehena.
Iwo adza—iwo adzamulandira Iye ngati Mpulumutsi. Koma
pamene izo zifika kwa “Ambuye,” oh, ayi. Huh-uh.Mukuwona?
146 Ambuye, ndi, inu kukhala chuma Chake. Ngati Iye akufuna
mkeka, Iye amakupanga iwe mkeka. Ndipo iwe umangokhala
wokondwa basi, mkeka, momwe iwe ungakhalire, nyenyezi
yammawa. Mukuwona? Mukuwona? Mukuwona? Iwe—iwe—iwe
ukufuna…Ife—ife timafuna…
147 Ife sitimafuna kukhala ndi Iye “Ambuye.” Ife timamufuna
Mpulumutsi, koma ife sitimafuna “Ambuye.” Kenako Iye
amabwera “Ambuye,” ndipo Iye amayankhula kwa inu za
zinthu zina za Mawu. “Chabwino, ine tsopano, ine—ine
sindikudziwa za Izo tsopano, mwawona. Chabwino, basi…

ine basi sindingakhoze kuganizira ine ndikuchita Izo,” akazi
inu kuno.

Inu mumati, ine nditopa pakapita kanthawi. Ayi. Ine
sinditero.
148 Ine ndikhala monga munthu ananena nthawi ina, iye
anapita kukalalikira chitsitsimutso. Iye anati iye analalikira za
kulapa; usiku wachitatu, kulapa; usiku wachinayi, kulapa. Iye
analalikira sabata yathunthu pa kulapa.
149 Ndipo m’busa wa mpingowo ndi ena a iwo, anabwerera
ndipo anamuuza iye, anati, “M’bale, ife—ife tikuyamikira
kwenikweni ulaliki wanu. Koma kodi inumulibewina?”
150 Anati, “Oh, inde, bwana.” Anati, “Ine ndiri nawo wina.
Koma aloleni iwo onse alape, akatero ine ndidzalalikira pa
chinachakenso.” Chotero, inde, bwana.
151 Mulole mpingo uyambire pa ma ABC ake. Kenako ife
tidzapita ku algebra ndiye, momwe—momwe mungakhalire
aneneri, ndi kulandira mphatso, ndi zina zotero monga
choncho. Koma tiyeni poyamba tiphunzire sitepe yoyamba iyi,
poyamba. Muphunzire kuyenda musanayambe kuthamanga, inu
mukudziwa. Chotero, ndipo ngati mwatopa ndi woyenda pansi,
kodi inu muchita chiyani? Chabwino.
152 Koma ife—ife tikufuna kumukumbukira Ambuye wathu.
Icho ndi chimene inu mukuyenera kukumbukira, kuti ndi Iye
amene inu mukumutumikira. Inu simumapeza mphatso izi basi
kuti mungokhala ndi zosangalatsa zochuluka kuchokera mwa
izo. Uko nkulondola. Kuwonjezera apo, alipo ambiri omwe
amayankhula za mphatso, omwe ndikutsimikiza, kuchokera
momwe iwo amachitira, iwo samadziwa chimene izo ziri.
Mukuwona? Mukuwona?
153 Mphatso, mphatso za Mulungu, ndi zinthu, si chinachake
chimene chimangoseweretsedwa. Mphatso za Mulungu ndi
zachisomo, ndipo izo zimakulefula. Izo nzolefula. Palibe Ja-…
Mu Kukhalapo kwa Mulungu, si kufuula. Kukhalapo, amenewo
ndi madalitso chabe a Mulungu amene Iye amatsanulira pa
inu. Mukuwona? Koma Kukhalapo kwa Mulungu ndi chinthu
chovuta.
154 Ine sindikufuna kuti inu mudzaiwale kutenga tepi imeneyo,
ngati inu mungathe, Mabwana, Ndi Nthawi Yanji Ino? Ndipo
mudzakumbukire zimenezo.
155 Yakobo, pamene iye anagona pa pilo ameneyo,
thanthwe, usiku wina. Ndipo Ambuye anawonekera kwa iye
mmasomphenya, ndipo iye anawona Angelo akutsika ndi
kukwera. Pamene iye anadzuka, iye anati, “Awa ndi malo
owopsya, si ena koma nyumba yaMulungu.”Malo owopsya!
156 Pamene Yesaya mneneri anali atanenera kwa zaka zambiri,
pansi pa Uziya. Ndipo pamene Uziya anachotsedwa kwa iye,

chifukwa iye ankayesa kutenga gawo la wansembe, ndipo
iye anakanthidwa ndi khate ndipo anafa. Ndipo Yesaya
mwinamwake anali ndi usinkhu wa zaka forte, fifite. Ndipo iye
anali ali mneneri, oh, kuyambira ali khanda, chifukwa aneneri
amabadwa. “Mphatso zawo ndi mayitanidwe sizimasowa
kulapa.” Ndipo apo iye anali, a—mneneri wa Ambuye, kumusi
uko, akupemphera, tsiku lina, ndipo akuvomereza machimo ake
pansi pa guwa.
157 Ndipo zonse mwadzidzidzi, iye anabwera mu Kukhalapo
kwa Mulungu, ndipo anamuwona Mulungu atakhala
Kumwamba, ndipo ulemeleroWake. Iye anawona Aserafi okhala
ndi nkhope zawo zopatulika zitaphimbidwa ndi mapiko, ndi
mapazi Awo ataphimbidwa ndi mapiko, ndipo akuwuluka ndi
mapiko, akufuula, “Woyera, woyera, woyera, Ambuye Mulungu
Wamphamvuzonse.” Eya.
158 Ndipo Yesaya anakumbukira pamenepo kuti ulendo wake
waung’ono sunali patali kwambiri. Kodi iye analira chiyani?
Iye anaidziwa, yake—mphatso yake, iye sanachite nayo bwino
iyo. Iye anali ali kutali. Iye anati, “Ambuye, ndine munthu
wa milomo yonyansa, ndipo ine—ine—ine ndimakhala pakati pa
anthu a milomo yonyansa.” Ndipo kenako Mngelo…Mwawona,
ndi chinthu chowopsya. Iye anati, “Tsoka kwa ine.”
159 Si chinthu cha mdalitso, ndi kufuula, ndi kukuwa. Izo
nzabwino. Tsopano, kumbukirani, ine sindikutsutsa zimenezo.
Koma, ndikukuuzani inu, izo si zimene ine ndikuzinena.
160 Ndi mphamvu ndi Kukhalapo kwa Mulungu, zomwe
zimabweretsa mantha oyerawo, mpaka iwe umauma mu
Kukhalapo Kwake. Iwe nthawizonse umakhala ukukumbukira.
Iwe umakumbukira izo.
161 Ndipo Yesaya anakumbukira, bola ngati iye anali moyo.
Ine ndikuganiza, pamene macheka ankadula thupi lake, iye
anali akukumbukirabe Angelo aja akufuula, “Woyera, woyera,
Ambuye Mulungu!” Ndithudi.
162 Yakobo, mu maora ake otsiriza, ankakhoza kukumbukira
Angelo amenewo akukwera ndi kutsika, ndipo icho chinali
chinthu chowopsya chotero kwa iye.
163 Si zomwe anthu amaganiza kuti izo ziri. Ndi chinachake
chosiyana. Chimene ife tikuyenera kuchita ndi kubwera mu
Kukhalapo Kwake, kumukumbukira Iye, kuti Iye anatibweretsa
ife kuno osati kudzachita masanje, koma kudzatumikira,
anatibweretsa ife kuno kuti—kuti tidzamugwirire Iye ntchito.

Iye anali ndi chinachake choti azikumbukira.
164 Nanga bwanji Yudasi Iskarioti? Iye ali ndi chinachake
choti azikumbukira, nayenso. Yudasi ali ndi chinachake
chimene akuchikumbukira usikuuno. Ndithudi ali. Ndipo iye
adzachikumbukira icho nthawizonse. Ndithudi. Chifukwa

chiyani? Iye anawagulitsa Ambuye Yesu kuti apeze phindu
layekha.
165 Ine ndikudabwa, usikuuno, ngati palibe ambiri akuchita
chinthu chomwecho lero, kugulitsa maufulu akubadwa anu
kuti mupeze phindu lanu, pamene inu mukuyenera kukhala
pamoto chifukwa cha Khristu. Pamene inu mukuyenera
kumamuchitira Iye chinachake, kumugwirira Iye ntchito,
kapena chinachake, inu mumapita kukajowina kwinakwake
kumene inu mungakhoze kumakhala mwanjira iliyonse yomwe
inu mukufuna ndi kumanenabe kuti ndinu Mkhristu. Ndicho
chimene dziko likufuna usikuuno. Dziko, ine ndinatero, osati
wokhulupirira.
166 Wokhulupirira akufunafuna njira iliyonse yowongoka
yomwe iye angakhoze kuyendamo, kuti alondole.
167 Koma wosakhulupirirayo akufuna kwinakwake kumene
iye angapiteko ndi kumapitirizabe kudzinenera kwake kuti
ndi Mkhristu, ndiyeno nkumangokhala mulimonse momwe
iye angafunire kutero. Izo ndi zimene fuko lino linkafunira
purezidenti, ndipo ndi zomwe iwo anapeza. Ndendende. Ndicho
chimene—ndicho chimene mpingo ukufuna, ndicho chimene iwo
anachipeza. Inde, bwana. Ndi zimene inumunazipeza.
168 Koma wokhulupirira amafuna chirichonse chitametedwa
pa iye. “Iye amafuna kusiya pambali tchimo lirilonse, ndi
cholemetsa chimene sichimachedwa kumufooketsa iye; iye
akhoza kuthamanga ndi chipiriro mpikisano umene wayikidwa
pamaso pake, kuyang’ana kwa Woyambitsa ndi Wotsirizitsa wa
Chikhulupiriro chathu, Yesu Khristu.” Eya. Kumukumbukira
iye, pamene tikusiya pambali cholemetsa chirichonse. Akazi
kusiya tsitsi lawo likule. Amuna amasiya kukhala Ricky, ndi
kumabwera ku tchalitchi ndi kumachita zomwe ziri zolondola,
ndi mtundu wina wonsewu wa zinthu. Ndipo azibusa ndi
madikoni pa bodi yawo, okwatira katatu kapena kanayi;
ndi zinthu zonse izi, kunyengerera, chifukwa iwo amapereka
mochulukamumbale ndi zonse; amayenera kugwada ku bungwe
lina chifukwa iwo amakuuzani kuti ichi ndi Iwo, ndipo Baibulo
limanena chinachake chosiyana. “Ikani pambali cholemetsa
chirichonse.”

Kumbukirani Yesu. Iye anakhalawosatchuka kwambiri.
169 Rabbi wamng’onoyo anali Mmodzi mwa Amuna aakulu
kwambiri padziko lapansi, mu tsiku limene Iye ankachiritsa
odwala ndi kuchita chirichonse bwino, kuwapangitsa
anthu kuchiritsidwa, ndi kupereka kuwona kwa akhungu,
kuwawonetsa anthu, ndi kuwonetsera Mulungu kudzera
mwa iwo, ndi ganizo la malingaliro awo omwe. Iye ankatha
kuyankhulana ndi iwo. Iye anali Rabbi wamkulu.
170 Koma tsiku lina Iye anakhala pansi ndipo anayamba
kuwauza iwo Choonadi cha Uthenga. Iye sanali wotchuka

kuyambira pamenepo mpakana. Ayi, Iye sanatero. Chinthu
choyamba inu mukudziwa, ndipo gulu lonselo linachokapo.
Ndipo kenako seventewo anati, “Awa ndi maneno ovuta. Ndani
angazimvetse zimenezo?” Ndipo iwo anachokapo.

Kenako Iye anaimirira ndipo anawafunsa ophunzirawo,
“Kodi inunso muzipita?”
171 Iwo anati, “Kodi ife tingapitenso kuti, Ambuye? Inu, nokha.
Ife tadzigulitsa. Ndife okonzeka, ziribe kanthu zomwe izo
ziri. Ndife okonzeka kuti tizipita.” Tiyeni tizimukumbukira Iye
monga choncho.
172 Kumbukirani, Iye anali Chitsanzo chathu. Iye anachita
chirichonse, anamutsutsa Mfarisi aliyense, anatsutsa
chirichonse cha mdziko, anadutsa mdziko wopanda banga
pa Iye. Iye anali Mwanawankhosa woyesedwa ndi Mulungu.
Iye anati, “Uyu ndi Mwana Wanga wokondedwa. Ndine
wokondweramwa Iye.” Iye anakhalamoyowoterowo.
173 Ndipo kenako Iye anatenga tchimo lonse la dziko lapansi,
tchimo langa ndi tchimo lanu, ndipo anadzaliyika ilo pa
Iye. Ndipo kenako ngakhale thukuta likutuluka kuchokera
pa chipumi Chake chopatulika, monga madontho a Magazi,
akutsika pamenepo. Osati chifukwa chakuti Iye anali wolakwa,
koma kunali kulakwa kwanga kukuchita izo, ndi kulakwa
kwanu.
174 Ndipo ngati Iye angachite zimenezo kwa inu ndi ine,
ife tingayime bwanji pansi pa miyambo ina ndi zamkutu za
mdziko, ndi zinthu za tsiku lamakono lino? Ife tikuyenera
kuwakumbukira Ambuye athu, kukumbukira chimene Iye
analipira pa mtengo uwu wa chipulumutso. Osachita manyazi
konse ndi izo. “Khalani okonzeka kupereka kuyankhira kwa
munthu aliyense pa chiyembekezo chomwe chiri mwa inu.” Ife
tiyenera kuti tizichita zimenezo, abale.
175 Ife tikufika m’maora otsiriza tsopano. Dzuwa likulowa.
Chitukuko chabwera kuchokera Kummawa. Tsopano icho chiri
ku Gombe Lakumadzulo. Icho sichingapitirirenso. Chotchinga
chiri pamenepo, ndipo tchimo lonse la mdziko likuwunjikana,
ndipo likugubuduzika mu mafunde amanyazi a Hollywood. Ilo
lalumphira mmbuyo kukalowa mu mpingo. Ndipo ndi nthawi
yanji iyo ili! Ife tikuyenera kukumbukira zimenezo, abale.
176 Kumbukirani Ambuye wathu. Kodi Iye angachite chiyani
ngati Iye atayima pano lero? Iye angagwiritsitse ku Mawu
amenewo. Mkatikati mwa yesero lirilonse, Iye ankakhala Mawu
amenewo. Iye anachita zimenezo. Iye anali Chitsanzo chanu.
177 Pamene Satana anabwera kwa Iye ndi kuti, “Sandutsani
miyala iyi ikhale mkate,” Iye anati, “Kwalembedwa…”
Mwawona, mowirikiza ndi Mawu a Atate. Ife tikuyenera
tizikumbukira ndi kuchita chinthu chomwecho. Iye anali
Chitsanzo chathu. Inde, bwana.

178 Ansembe amenewo a tsiku limenero adzakhala ndi zambiri
zoti azikumbukire, nawonso. Iwo akukumbukira izo usikuuno
mdziko la otayika.
179 Inu mukuti, “M’bale Branham, kodi inu mungawatchule
ansembe amenewo…? Ansembe oyera, kuti, iwo anali anthu
aumulungu.”
180 Tsopano, dikirani miniti. Iwo anadzipanga okha aumulungu.
Iwo anali ndi chiyero chabodza, kudzipereka kwabodza kumene
sikunali kwenikweni kwa Mulungu. Yesu anawauza iwo
momveka, “Inu ndinu wa atate anu mdierekezi, ndipo ntchito
zake inu mudzazichita.” Ndipo Iye anawauza iwo chimene iwo
anali. Ndipo iwo ali ndi zambiri zoti azizikumbukira, nawonso.
Chifukwa, pamene iwo anawona kuwonetsera kwenikweni kwa
Mesiya, akutsimikizira kuti Iye anali Mesiya, iwo mwadala
anawakana Iwo ndipo anati Iwo unali mzimu woyipa ukuchita
izo. Anati, “Anali Belezebule.”
181 Ndipo Yesu ananena kuti kumeneko kunali kuchitira
mwano. “Aliyense amene adzanene mawu otsutsa Mzimu
Woyera sadzakhululukidwa.” Iwo ali ndi zambiri zoti
azizikumbukira. Tiyeni tisatenge malo awo, abale. Tiyeni malo
athu asakhale monga a iwo.
182 Koma ngati ine ndikuyenera kukhala, ndiloleni ine ndikhale
monga Natanieli, kumati, “Inu ndinu Mwana wa Mulungu. Inu
ndi Mfumu ya Israeli.” Ndiloleni ine ndiyime monga mmodzi wa
iwo. Ndiloleni ine ndiyime.
183 Akazi inu muyime monga mkazi wa pachitsime, momwe
iye wayimira usikuuno. Iye ali nazo zambiri zoti azikumbukire,
monga ife tinayankhulira. Iye anapeza kasupe.
184 Ndipo tsopano, ansembe amenewo, iwo adzakhala…Iwo
nchifukwa chiyani anachita zimenezo? Chifukwa cha nsanje
yobiriwira mwangwiro. Ndiyo njira yokhayo. Iwo anali achangu
pa kachikhulupiriro kawoko. Iwo anali. Iwo anali achangu pa
miyambo yawoyo. Akuluakulu awo anali atakhazikitsamwambo
umene unali wotsutsana ndi Mawu, ndipo iwo anali achangu pa
mwambo umenewo.
185 Abale, tiyeni inu ndi ine tisadzayankhire pa izo, achangu
pa mwambo uliwonse. Tiyeni timukumbukire Yesu, chimene Iye
anali. Tizikhala ndi chimene Iye ananena. Pokhala a nsanje
yobiriwira mwangwiro yokha, iwo anachita zinthu izi. Oh, ndi
chinthu bwanji! Inde, bwana. Iwo…
186 Mnyamata mwini chuma ali nazo zambiri zoti
azizikumbukira, nayenso. Iye anapatsidwa mwayi woti
amulandire Yesu Khristu, koma iye anakonda kuyamikira kwa
anthu kuposa kuyamikira kwa Mulungu. Ndipo, kumbukirani,
Baibulo limanena momveka bwino kuti iye anakumbukira
izo iye atamwalira ndipo ali mu gehena, ndipo uthengawo

unabwerera kwa iye, “Kumbukira, mu nthawi yamoyo wako,
iwe unali ndi mwayi.”
187 Ndipo Phoenix, iwe uli ndi mwayi. Dziko liri nawo
mwayi. Musalole kuti izo zidutse njira yanu ndipo inu
nkulephera kuwona izo, monga Herode ndi—ndi—ndi ambiri a
iwo anachitira.
188 Tsopano, iwo amawonetsera kuti ansembe amenewo
ankadziwa kwenikweni Yemwe Iye anali, chifukwa Nikodemo
anazifotokoza izo pamene iye anabwera. Iye anali mmodzi
wa akuluakulu a Afarisi. Iye anati, “Rabbi, ife tikudziwa
kuti Inu ndi mphunzitsi wochokera kwa Mulungu, chifukwa
palibe munthu angakhoze kuchita zinthu zimenezo pokhapokha
Mulungu atakhala ndi iye.” Mwawona, iwo ankadziwa izo.
Koma, mwawona, iwo akuyenera kukumbukira zimenezo. Iwo
ankadziwa bwinoko, koma sanachite zimenezo.
189 Kuloleza kachikhulupiriro kanu kakugwirireni inu pansi,
kuchoka ku ubatizo wa Mzimu Woyera, chifukwa iwo
amakuuzani inu kuti kulibe chinthu choterocho.
190 Kuno miyezi ingapo yapitayo, ine ndinali uko ku chipatala
kukamupempherera mkazi, mu mzinda wathu mu Indiana.
Ndipo uko kunali dona wamng’ono atakhala kumeneko,
ankafuna kuti akhale molondola ndi Mulungu. Iye anali…
Iye anali wobwerera mmbuyo. Iye anabwerako kamodzi ku
tchalitchi changa. Iye anabwereranso mmbuyo. Ndipo, ndithudi,
ziwanda seveni zinadzalowa, zoyipa kuposa momwe zinali
nthawizonse. Ndipo apo iye anagona,mu chipatala, akufa.

Iye anati, “M’bale Branham, ine sindikufuna kuti ndife
monga chonchi.”
191 Ndipo ine ndinati, “Chabwino, mlongo. Iwe sukuyenera
kutero, ngati iwe ukadali nachobe chikhumbo mu mtima
mwako chomutumikira Mulungu. Iye sanakusiye iwe konse. Iwe
wamusiya Iye, koma Iye sanakusiye iwe. Tsopano iwe ukhoza,
ngati ungathe.”

Iye anati, “Ine—ine ndikufuna kutero,M’bale Branham.”

Ine ndinati, “Chabwino, ife tipemphera.”
192 Apo panali dona wina atagona pamenepo, ali ndi milomo
yake pansi, anandiyang’ana ine ndi…ngati kuti angathe
kundiponda ine, ndipo iye ndi mwana wake. Iye anali atagona
pa bedi; akupita ku opareshoni, dzulo lake. Ndipo ine ndinati…
Ndipo ine ndinamuwona iye akupita, akumuyang’ana mwana
wake wamwamuna, akundiyang’ana ine.
193 Ndipo—ndipo ine ndinati, “Kodi ungadandaule ngati ife
titakhala ndi mawu a pemphero?”

Iye anati, “Kokani katani limenero.”

Ine ndinati, “Chabwino, ine…Kodi iwe ndi
wokhulupirira?”

Iye anati, “Ine ndinati, ‘Kokani katani limenelo.’”
Ine ndinati, “Ine ndangokufunsa iwe.”
Iye anati, “Ine ndikupatsani inu kuti mumvetse, ife ndi

Amethodisti.”
Ine ndinati, “Chabwino, izo ndithudi zikufotokoza izo ndiye,

mwawona.” Mukuwona?
194 Chinali chiyani chimenecho? Iye sankafuna kuti
amuwone munthu wina, wosauka uja, mkazi wobwerera
mmbuyo akubwerera kwa Mulungu. Tsopano, iye anakhala
ali wa Methodisti, izo zinali zosiyana, inu mwawona.
Sanamukumbukire Yesu pamenepo, inu mwawona. Iye
anangokumbukira kachikhulupiriro kake.
195 Mungokumbukira. Chabwino. Oh, ndi chinthu choyipa
bwanji chomwe chiti chidzakhale mu Tsiku la Chiweruzo
limenero.
196 Masabata angapo apitawo ine ndinakwera mu chikepi
mu Louisville. Ine ndinali kupita kukapimidwa, kukapimidwa
thupi, kwa dokotala mnzanga, kuti ndikapeze a—a—chiphaso,
chotero ngati ine ndikufuna kuti ndipite kutsidya kwa nyanja
ndi M’bale Rowe ndi iwo nthawi yomweyo. Ndipo kotero ine
ndinaganiza kuti ndikhale ndi kupimidwa thupi langa pamene
ine ndinali ndi mwayi, ndipo ine ndinapitammwamba.
197 Apo—apo panali amuna ena ndi ife, akukwera mmwamba.
Ife tinapita mmwamba, pafupifupi zipinda eyiti, mu Louisville,
ndipo pa nyumba, ndipo, kotero, nyumba ya Heyburn. Ndipo
pamene ine ndinali mmwamba pafupifupi basi kutalika momwe
ife tikanakhoza kufikira, kuti tiyime, awa…Mmodzi wa
anthu awa anali kumwa pang’ono, ine ndikuganiza. Iye
anayang’ana pozungulira, anati, “Chabwino, anyamata, ine
ndikuganiza kuti apa ndi pamwamba pomwe ife tingafikire
konse.” Anati, “Kulibwino ife titsike.” Ine sindinanenepo
kanthu. Iye sankadziwa kuti ine ndinali mlaliki. Chotero, ine
ndinangodikirira kuti nditsikepo.
198 Ine ndinati, “Miniti yokha. Ndemanga ija imene iwe
unapanga.” Ine ndinati, “Ngati ife tikudalira pa zotiyenereza
zathu, uwu ndi utali umene ife tidzafike konse, koma,” ine
ndinati, “ngati tingadalire mwa Yesu! Muzimukumbukira Iye.”
Ameni.
199 Ife tikhoza kupita mmwamba, pamene ife tikudutsa,
monga oyimba a M’bale Outlaw ananena usiku wina, Jupiter,
Venus, Neptune, Mars, Milky White Way, ndi kumapitirira,
ndi kupitirira, ndi kupitirira. Kulibeko kusiyana. Kudutsa
dongosolo la zammwamba lirilonse, kupita mmiyamba ya
Kumwamba! Ndine wokondwa chifukwa cha izo.

200 Ingokumbukirani kuti Iye anapita patsogolo ndipo
pamwamba pa zinthu monga zimenezo. Inde. Ngati tikudalira
mu zotiyenereza zathu, ife ndithudi tatayika. Koma ngati ife
tikudaliramu zotiyenereza zake, ndife opulumutsidwa.
201 Oh, ife tikhoza kumukumbukira Yesu mu chisomo Chake,
kuti Iye anatikwezera ife mmwamba ndipo analonjeza izo,
kuti, ngakhale tsopano, pakali pano, sitikuyenera kukhala
omangidwa padziko lapansi. Mukuwona? Sindife omangirizika
padziko lapansi tsopano. Ndife omangirizika Kumwamba. “Ife
tinafa kale. Miyoyo yathu ndiyobisika mwa Iye, kudzera mwa
Khristu.” Ndipo ife tinawukitsidwa ndi Iye; osati, ife sitiri—
ife sitiri akufa ndi Iye. “Ife tinawukitsidwa ndi Iye, ndipo ife
tikukhala mmalo Ammwambamwamba.”
202 Kumukumbukira Iye, titakhala mmalo
Ammwambamwamba! “Liti, M’bale Branham?” Pompano.
Inde. Ife sitidzawukitsidwa ndi Iye. Ife tinawukitsidwa kale
ndi Iye. Izi ndi Zipatsozoyamba za chiwukitsiro chathu: tadutsa
kuchoka ku imfa kupita kuMoyo, ndipo amoyo kwanthawizonse;
tikukhala mmalo Ammwambamwamba mwa Khristu Yesu,
tinawukitsidwa kale ndi Iye kuchokera kwa akufa. Inde.
Ndi chinthu chaulemelero bwanji icho chiri kukhala mmalo
Ammwambamwamba ndi—ndi Yesu Khristu, Mwana wa
Mulungu! Inde, bwana. Ife tikhoza kumukumbukira Iye tsopano,
ndi malonjezo Ake onse amene Iye anatipangira ife, pamene ife
tikukhala pomwe pano tsopano.
203 Ine ndimayang’ana pa wotchi iyo kumbuyo uko, ndipo
ine ndinaganiza “Mai, ndikuchita bwino kwenikweni. Ine
ndikumaliza pano tsopano, seveni koloko.” Ine ndinali ndi
pafupifupi masamba owonjezera atatu a zolemba, ndipo
ine ndinawakankhira iwo mmbuyo pansi apo. Pamene ine
ndinayang’ana pa wotchi yanga, ndipo ndinawona kuti iyo
sinali seveni koloko. Chotero ine ndinaganiza, “Ndikuchita
bwino kwambiri.” Kodi ine ndakhala ndiri kuti? Kodi
ndinali wosochera nthawi yonseyi? Ine ndinadziwa ine—ine
ndinamverera bwino kwambiri, koma sindimadziwa kuti
ndikumverera bwino. Ndipo—ndipo ine…ine ndinapitirira
kumayang’ana pa wotchi imeneyo, ndipo ine ndinaganiza kuti
pali chinachake cholakwika, penapake.
204 Chabwino, icho ndi chimene chiti chidzachitike, limodzi la
masiku awa, abwenzi. Nthawi idzayima. Ndipo ife tidzatenga
kukwera mmwamba kwathu kupita ku Muyaya, kumene
kulibenso nthawi. Kodi izo sizidzakhala zodabwitsa?
205 Koma pamene ife takhala pano tsopano, kumene nthawi
sikutanthauza kanthu kwa ife, ife takwezedwa kale mmwamba
tikupita mmalo Ammwambamwamba. Kodi ife tingakumbukire
chiyani? Ife tikhoza kukumbukira lonjezo lirilonse limene Iye
anatipangira ife. “Ngati inu mukhala mwa Ine, ndipo Mawu

Anga nkukhala mwa inu, inu mukhoza kupempha chimene inu
mukufuna.” Nkulondola uko?
206 Ine ndikukhoza kukumbukira Yohane Woyera 5:24,
“Iye amene amva Mawu Anga, ndi kuwakhulupirira,” osati
kudzipangitsa-kukhulupirira, tsopano, koma, “kukhulupirira
pa Iye amene anandituma Ine, ali,” imeneyo ndi tensi ya
tsopano, “Moyo wosatha, ndipo sadzabwera mu chiwonongeko
cha Chiweruzo, koma wadutsa kuchokera ku imfa kupita ku
Moyo.”Ndipo ife tikukhalamoyo pakali panomwaKhristu Yesu,
tikukhalaMmwambamwamba. Icho ndi chimene Iye analonjeza.
Ife tikhoza kukumbukira.
207 Ife tikhoza kukumbukira momwe Iye ananenera,
anazizindikiritsa Yekha ngati Mesiya pakati pa anthu.
Okhulupirira anaziwona izo. Ndipo ife tikukumbukira, mu
Yohane Woyera 14:12, kuti Iye anati, “Iye amene akhulupirira
pa Ine, ntchito zimene Ine ndizichita iyenso adzazichita.” Ife
tikukhoza kukumbukira Iye analonjeza zimenezo.
208 Ife tikukhoza kukumbukira Iye analonjeza mmasiku
otsiriza kuti Mzimu Woyera udzawonetseredwa mu thupi la
munthu, ndendende basi monga Iye anachitira ku Sodomu iye
asanawotchedwe. Ife tikukumbukira kuti Yesu anapanga lonjezo
limenero. Ine ndikukumbukira izo. Iye ananena chomwecho.
Yesu ananena chomwecho. Ine ndikukhulupirira izo mochuluka
basi, ngati ine ndikanakhala apo pomwe ndipo Iye nkundiuza
ine za izo, chifukwa izo ziri Apa pomwe, ndipo umo ndi momwe
ine ndimawakhulupirira Mawu amenewo. Ine ndikukumbukira
Iye ananena choncho. Ndizo zonse.

“Ntchito zimene Ine ndikuzichita iyenso adzazichita.”
209 Ine ndikukumbukira, ine ndinali kuwerenga mu Lemba,
usiku wina, pamene Yesu anati, pamene, “Ine ndiri nazo zinthu
zambiri zoti ndikuwululireni inu, ndikuwuzeni inu. Koma, inu,
Ine sindingakhoze kuchita izo tsopano. Koma pamene Mzimu
Woyera udzabwera, inu mwawona, Iye adzabweretsa zinthu izi
ku chikumbutso chanu, ndipo pamenepo Iye adzakuwonetsani
inu zinthu zimene ziti zidzabwere.”
210 Ine ndikukumbukira kutiMzimuWoyera unayankhula ndipo
unati, “Mawu aMulungu ndi akuthwa kuposa lupanga lakuthwa
konsekonse, kupyoza mpaka ku mafuta a m’mafupa, ndipo ndi
Ozindikira malingaliro ndi zofuna za mtima.”
211 Ine ndikukumbukira kuti Yesu anadutsa mkati mwa khamu
tsiku lina, ndipo mkazi wamng’ono anagwira chovala Chake.
Ndipo anapita kunja uko ndipo anakakhala pansi, ndipo kunja
uko, anayimirira, kapena kulikonse kumene iye anali. Ndipo
Yesu anapotoloka ndipo anati, “Ndani anandikhudza Ine?”
212 Pamene, Petro anaganiza kuti Iye anali atachoka
mmalingaliro Ake. Iye anati, chabwino, anamudzudzula Iye,
ndipo anati, “Chabwino, aliyense akukukhudzani Inu.”

213 Iye anati, “Koma ine ndazindikira. Ine ndafooka. Ukoma
wachoka.” Iye anayang’ana pozungulira. Iye anampeza
mkazi wamng’onoyo, anamuwuza iye, “Vuto lake la magazi.
Chikhulupiriro chake chinali chitamupulumutsa iye.”
214 Ine ndikukumbukira kuti Baibulo limaphunzitsa, mu
Ahebri, kuti Iye tsopano ndi Wansembe Wamkulu, oh, amene
akhoza kukhudzidwa ndi kumverera kwa kufooka kwathu. Uko
nkulondola.
215 Ine ndikukumbukira Baibulo linanena, mu Ahebri 13:8.
Ine ndikumukumbukira Yesu. Iye anapanga…Mu Ahebri
13:8, Iye anati, “Yesu Khristu ali yemweyo dzulo, lero, ndi
kwanthawizonse.” Oh, momwe ife tingakhoze kumukumbukira
Iye! Inde, bwana. Oh, momwe ife…
216 “Komabe kanthawi pang’ono ndipo dziko
silidzandiwonanso Ine; komabe inu mudzandiwona Ine,”
Mpingo, wokhulupirira, “pakuti Ine ndidzakhala ndi inu,
ngakhale mwa inu, kufikira chimaliziro cha dziko lapansi.” Uko
nkulondola. “Ine sindidzakusiyani inu konse.” Oh, si chinachake
chongochitika lero ndi kupita mawa. Ndi Chamuyaya. “Ine
sindidzakusiyani inu konse. Ine sindidzakutayani inu konse.”
Oh,mai! Izo zingatipangitse ife kukuwa, kufuula, kulira.
217 Ife tikufuna kuti tilingalire izi mozama. Kumbukirani
Yesu, osati mwachisawawa. Iye analonjeza izi. Ndipo ngati
izo siziri zabwino, ndiye Baibulo silabwino. Ndiyeno kodi ife
takhala pano chifukwa chiyani? Ndiye nanga ife tikukhaliranji
moyo? Kodi inu mukuyesera chifukwa chiyani? Kuyesetsa
kwanu ndi kwa chiyani? Kodi inu mukutulukira thukuta
chiyani? Ngati chiri cholondola, nkomwe, icho mwina ndi chiri
chonse cholondola kapena palibe cha icho chiri cholondola.
Kumbukirani, simunali inu kapena ine, kapena azibusa anu,
amene anapanga lonjezo. Anali Yesu amene anapangamalonjezo
amenewa. Ine ndikukumbukira Iye ananena izo.
218 Ine ndikukumbukira Iye anati, “Pitani ku dziko lonse ndipo
mukalalikire Uthenga kwa cholengedwa chirichonse.” Mpaka
kuti? “Kudziko lonse lapansi.” Eya. Magawo awiri pa atatu a iwo
sakudziwa kalikonse zaKhristu panobe. “Kudziko lonse lapansi,
kwa cholengedwa chirichonse. Zizindikiro izi zidzawatsatira
iwo amene akhulupirira.” Ine ndikukumbukira Iye ananena
zimenezo. Ngati ine ndingakhoze kukumbukira zimenezo, ine
ndingavomereze bwanji chinachake, ndiye, chimene chimati
tsiku limenero linapita? Ine ndikukumbukira Iye anati, “Ku
dziko lonse, cholengedwa chirichonse. Ndipo zizindikiro izi
zidzawatsatira iwo amene akhulupirira.”
219 Ine ndingakhoze bwanji kudziyika ndekha ndi gulu la
anthu amene amakana Mawu amenewo, pamene Mulungu anali
kuyang’anira Mawu Ake, kuti awatsimikizire Iwo? Kodi ine
ndingakhoze bwanji kudzilumikiza ndekha ndi osakhulupirira?

220 O Mulungu, ndiloleni ine ndimukumbukire Yesu. Ndiloleni
ine ndikumbukire mayimidwe amene Iye anatenga. Ndiloleni
ine ndikumbukire kuti Iye ndi Mpulumutsi wanga. Ndiloleni ine
ndikumbukire kuti ine ndine wakufa. Ine palibepo. Ine ndakhala
ndiri wakufa zaka sarte-firii. Uyu ndi Khristu amene akukhala
mwa ine.
221 Ndipo ngati ine ndingayang’ane panja ndi kumuwona iye
akuchita zinthu zachilendo, zosawoneka, ndiye ine ndidziwa
kuti ine sindinafe konse; William Branham akadali wamoyo; inu
mukadali amoyo. Bola ngati inu simukumvera malamulo Ake,
ndiye kuti mukadali amoyo. Koma pamene mukumvera lamulo
Lake, “Ngati mundikonda Ine, sunganimanenoAnga.”
222 Nzodabwitsa bwanji, kuganiza kuti Iye analonjeza izi!
“Komabe kanthawi pang’ono, ndipo dziko silidzandiwonanso
Ine. Dziko silidzandiwona Ine, komabe inu mudzandiwona Ine.”
Oh! “Kulikonse kumene awiri kapena atatu asonkhana pamodzi,
Ine ndidzakhala pakati pawo.” Ine ndikukumbukira zimenezo.
Inu mukukumbukira zimenezo, m’bale? [Abale akuti, “Ameni.”—
Mkonzi].
223 “Ndipo ntchito zimene Ine ndikuzichita, iwo adzazichita izo
nawonso.” Kodi ndi ntchito za mtundu wanji Iye ankazichita?
Ndizimenezotu pamenepo. Mukuwona?
224 “Oh, chabwino, ndithudi, tsopano, M’bale Branham, izo
zinali za tsiku lina. Izo—sichoncho ayi.”
225 Ine ndikukumbukira ndizo zimene Iye ananena. Ine
sindikukumbukira zomwe inu munanena. Zonsezo zinapita,
mwawona, koma ine ndikukumbukira zomwe Iye ananena.
Mukuwona? “Iye amene adzanditsatira Ine adzadzikana yekha,”
kukana malingaliro ake omwe, kukana kuganiza kwake komwe.
Inu mukhoza kuwakana abambo anu, amayi anu, akazi anu,
ana anu; koma pali chinachake chenicheni mwakuti inu
simungakhoze kuchikana Icho. Icho chimakusungani inu. Ndipo
Iye ali pano.
226 Tsopano tiyeni tingokumbukira lonjezo lirilonse limene Iye
anapanga, pamene ife tikuweramitsa mitu yathu.
227 Atate Athu a Kumwamba, panali zopempha zambiri
mphindi zochepa zapitazo. Manja okwezedwa abwera
kuchokera paliponse mchipindachi. Koma, Atate, Inu ndi
Mulungu wamoyo. Ndipo ine ndikukupemphani Inu, Ambuye
Yesu, kuti muwadalitse anthu awa. Mulole Mzimu Woyera Wanu
ukhale pa iwo, mupereke kwa iwo Moyo Wamuyaya, mupereke
kwa iwo chimene iwo akuchisowa.
228 Mutilole ife tizikumbukira, Inu munapanga lonjezo. Inu ndi
amene muli oyankhira kwa lonjezo ili. Mutilole ife tikumbukire,
ziribe kanthu zomwe wina aliyense anena, Inu ndinu
Mmodziyo. Inu ndinu Mmodziyo amene ife tikuyang’anako, kuti
mukwaniritse lonjezo Lanu. Inu ndi Mmodziyo munanena, kuti,

“Iye amene akhulupirira mwa Ine, ngakhale iye anali wakufa,
komabe iye adzakhala moyo. Aliyense amene akhala moyo ndi
kukhulupirira mwa Ine sadzafa konse.” Ine ndikukumbukira
Inu munanena zimenezo, Ambuye.
229 Ndiyeno Inu munati, iwo amene anakhulupirira mwa Inu…
Tsopano, Inu munati, ngati ife tikhulupirira, ife tinali ndi Moyo
Wamuyaya. Ndipo Inu munati, iwo amene anakhulupirira mwa
Inu, ntchito zimene Inumunkazichita iwo akanadzazichitanso.
230 Tsopano, Atate, ife tikudziwa kuti Inu ndi Mulungu,
ndipo ife tikudziwa kuti palibe wina koma Inu. Ndipo ife
tikukukhulupirirani Inu, ndipo ife tikudalira Inu tsopano, mu
Dzina la Yesu Khristu.

Tsopano, ndi mitu yanu yoweramitsidwa.
231 Ndi angati mchipinda chino amene akudziwa kuti inu
simukumukumbukira Ambuye wanu mwanjira yomwe inu
mukuyenera kumukumbukira Iye? Ndipo pamapeto a Uthenga
wawung’ono, wodulidwa uwu, ndinu ololera kukweza manja
anu ndi kuti, “Mulungu, dzipangeni Nokha weniweni kwa ine
mpaka ine ndizikukumbukirani Inu pa yanga…Malamulo Anu
akhala pa mwendo wa bedi langa? ‘Ine ndimawayika Ambuye
patsogolo panga nthawizonse,’ monga Davide ananenera.
Ambuye, ndipatseni zochuluka za Inu, kuti ine ndizikhoza
kukukumbukirani Inu.” Kwezani mmwamba dzanja lanu,
ndikuti, “Ndipempherereni ine, m’bale.” Ndizo pafupifupi
paliponse. “Ambuye Yesu, khalani wachifundo kwa ine.”
232 Tsopano, kodi alipo pano usikuuno amene
simunamuvomereze konse Iye ngati Ambuye wanu? Ndipo
tsopano inu mukhoza kuyimirira pamaso pa Iye…Ndipo ife
takuuzani inu, mphindi pang’ono chabe zapitazo, kuti Iye
analonjeza, kuti, “Pamene awiri kapena atatu asonkhana,
Ine ndidzakhala pakati pawo.” Tsopano, Iye analonjeza
zimenezo. Ndiye, Iye ayenera kukhala kuti ali pano. Ndipo inu
simunamulandire Iye kukhala Ambuye wanu?
233 Kodi inu mungachite chinthu chopupuluma chimenecho
chimene Herode anachita? Kodi inu mupereka kudzipereka uko
kumene Pilato anachita, kuti mumukankhire Iye pa munthu
wina? “Amayi anga, iwo anali Mkhristu. Abambo anga anali
ndi chipembedzo chotikwanira ife tonse.” Kodi inu mungachite
zimenezo? “Mkazi wanga ndimkazi wachipembedzo.”
234 Nanga bwanji inu? Kodi inu mungakweze manja anu ndi
kunena, “Mulungu, ndikumbukireni ine. Ndine wochimwa,
ndipo ine ndikufuna kuti ndikhale bwino ndi Inu. Ine ndikweza
dzanja langa”? Ndi manja angati muno ali mwanjira imeneyo?
Alipo…Inu mukutanthauza kuti mulibe wochimwa mchipinda
chino? Mulungu akudalitseni inu, dona. Mulungu akudalitseni
inu, dona, apa. Ndi inu apo. Ine ndimaganiza kuti pali
chinachake chikukokamolakwika apa. Ine…

235 Inu mukumvetsa, kuti, Yesu anati Iye anali pano. Ndipo
Iye amadziwa maganizo anu, inu mwawona, mu mtima mwanu.
Zikomo inu chifukwa cha kuwona mtima kwanu. Ndithudi, pali
ochuluka amene akuyenera kukweza dzanja lawo.
236 Koma kodi mungakweze dzanja lanu ndiye? Nenani,
“Ndi-…M’bale Branham, ine—ine ndikungosewera gawo
lachinyengo. Ine ndimapita ku tchalitchi. Koma pamene izo
zifika pa kubadwanso mwatsopano, ine ndimangojowina
mpingo. Ine kwenikweni sindikumudziwa Khristu. Ine
ndimakondabe dziko lapansi mochuluka monga momwe
ndinkachitira. Ine—ine basi…Oh, ine ndimasangalala kupita,
kukamvetsera uthenga kapena chinachake. Koma pamene izo
zifika kuti nditenge nthawi ndi kukonda kutuluka kunja,
ndi kukakhala maora amenewo mu pemphero ndi Iye, ndi
kumayankhulana ndi Iye, kumukumbukira Iye, ine—ine
sindimachita zimenezo. Ine ndiribe ngakhale chikhumbo choti
ndizichita zimenezo. Ine ndikudziwa ndiye,M’bale Branham, ine
sindingakhoze kukhala wolondola ndi kukhala ndi kumverera
kwa mtundu umenewo. Kotero, ndikukweza dzanja langa kwa
Mulungu, ‘Andichitire chifundo ine.’” Kwezani dzanja lanu.
Mukhale owona mtima ndi izo. Ndiko kulondola. Mulungu
akudalitseni inu. Uko nkulondola. Inde, bwana. Ambuye
akudalitseni inu. Ameni.
237 Ine ndikungoyembekezera, kuwona ngati Mzimu Woyera
ungawulule chinachakenso. Mulungu akudalitseni inu bwana.
Mulungu akudalitseni inu. Ndithudi. Ine ndikungofuna kuti
Iye afufuze mtima wanu. Ndicho chimene Iye wadzera pano.
Chabwino. Mulungu akudalitse iwe, dona wamng’ono. Ndizo
zabwino kwambiri.

Basi pamene inu mukuganiza za izo, zitengeni izo mozama
tsopano.
238 “Oh, M’bale Branham, ine—ine ndikuyenera kuti
ndithamangire kunyumba.” Mvetserani. Inu mudzathamangira
kuchoka mmoyo uno, tsiku lina, nanunso. Mukuwona?
Taganizani za izo tsopano. Ora lake ndi lino. Nthawi yake
ndi ino.
239 Nenani, “Chabwino, ine ndikukuuzani inu. Abusa athu,
iye ndi—iye ndi mwamuna wanzeru, wophunzira kwambiri. Ine
kulibwino ndimve izo kuchokera…”
240 Izo sizimapanga kusiyana kulikonse amene akubweretsa
Uthenga. Ndi—si wamthengayo. Ndi Uthenga umene
mukuwumva. Mukuwona? Ziribe kanthu ndi mwamuna
wamtundu wanji angalowe pakhomo pamenepo ndi—ndi
kukupatsani inu uthenga kuti—kuti inu—inu mwalandira
madola millioni, inu mungailandire nda—ndalamayo.
Mungalandire chikhululukiro chanu.

241 Ndi mitu yanu yoweramitsidwa tsopano, ndi maso anu
otsekedwa, ine ndikufunsani inu chinachake mowonamtima
kwenikweni. Ndipo ine ndikufuna kuti inu mundiuze ine
choonadi.

242 Akazi, inu muli ndi tsitsi lalifupi, ndi angati amene
mukumverera kwenikweni kuti mukuyenera kukhala ndi
tsitsi lalitali? Kwezani dzanja lanu ndi kuti…Mulungu
akudalitseni inu. Izo nzabwino. Ine ndikudziwa inu munatero.
Ine—ine…Pali ziyembekezo kwa inu. Koma pamene inu
mwaphimbidwa, kuti inu simungakhoze kuchita izo, inu
simukumverera kutsutsidwa nkomwe, mwawona, ndiye pali
chinachake chachitika kwa inu. Chifukwa, Mawu anati inu
mukuyenera.

243 Ndi angati, akazi inu, mumavala akabudula ndi zovala
zimenezo, kapena kusuta ndudu; ndi—ndi amuna inu, nanunso,
amene mukudziwa kuti mukuchita zolakwika? Ndipo mukuti,
“Ine sindikufuna kuti ndizichita zimenezo, M’bale Branham.
Ine ndimamukonda Mulungu kwenikweni, koma icho—chinthu
chimenecho chimangondigwira ine. Ndipo ine ndikudziwa
kuti ndi chinthu choyipa. Ine ndikweza dzanja langa. Mu—
mu kukweza dzanja langa, ndikumupempha Mulungu kuti
achichotse icho kwa ine.” Kwezani dzanja lanu. Mukhale
wowona mtima. Mulungu akudalitseni inu. Uko nkulondola.
Eya. Uko nkulondola.

244 Uko ndi kuwonamtima. Uko ndi kuwonamtima. Mulungu
atipatsa ife msonkhano wamachiritso mu miniti, pa
kuwonamtima kumeneko. Ife tikhoza kukhulupirira zimenezo.
Khalani ndi chikhulupiriro mwaMulungu.

245 Atate Akumwamba, Inu mwawona manjawo. Inu
mukudziwa chikhalidwe cha anthuwa. Inu mukudziwa zonse
zomwe ziri mmitima yawo, Ambuye. Ine ndikupemphera
kuti Inu mupereke chikhululukiro kwa aliyense wa iwo.
Ndipo, tsopano, mupereke kwa iwo chokhumba cha mtima
wawo. Musamutse kupwetekamtima kwawo. Chitani zimenezo,
Ambuye, zomwe iwo akusowa kuti adziwe. Ine ndikupemphera
kuti Inu mupereke izo kwa iwo, kudzera mu Dzina la Mwana
Wanu wokondedwa, Ambuye wathu Yesu. Ife tikupempha izi
kwa ulemelero wa Mulungu. Ine ndikuwapereka iwo kwa Inu,
AtateMulungu, kuti Inumuchite ntchito Yanumwa iwo, kudzera
mu Dzina la Yesu Khristu. Ameni.

246 Tsopano, pamene inu mukukweza mutu wanu. Ndi angati
akumverera kusiyana kwakukulu za izo, mungokweza dzanja
lanu, nenani, “Ndikumva mosiyana kwambiri.” Tsopano, ndi
angati akudziwa kuti Iye analonjeza kuti Iye—Iye ndi “Ambuye
amachiza nthenda zathu zonse”? Kodi inu mukukhulupirira
zimenezo? Inu mungatero?

247 Ndi angati a inu mukukhulupirira kuti Iye analonjeza
izi, kuti, “Kanthawi pang’ono ndipo dziko silidzandiwonanso
Ine, komabe inu mudzandiwona Ine”? Inu mukukhulupirira
zimenezo? [Osonkhana akuti, “Ameni.”—Mkonzi]. Kodi inu
mukukhulupirira kuti ndi zotheka ndiye, ngati Ahebri 13:8 pano
anati, “Yesu Khristu, yemweyo dzulo ndi kwanthawi zonse,” inu
mukukhulupirira kuti ndi zotheka kuti ife tikhoza kumuwona
Mulungu? [“Ameni.”] Kodi ife tingamuwone Iye chotani? Mu
mawonetseredwe a MzimuWake, Umunthu Wake wamoyo. Kodi
inu mungakhulupirire zimenezo? [“Ameni.”]
248 Ine ndiwafunsa abale anga kuti asapempherere izi, kumbuyo
uko. Kokha, andipempherere ine. Mulole omvetsera, nthawi
ino. Ife tikubwera ku msonkhano m’masiku ochepa, ndipo
mwinamwake ife tidzazitenga zimenezo.
249 Ine ndikufuna omvetsera awa mu ulamuliro umodzi. Ine
ndikufuna kutenga mizimu iyi pansi pa ulamuliro wanga, mu
Dzina la Yesu Khristu, kwa ulemelero Wake, kuti Mzimu Wake
ukhoze kugwira ntchito ndi kutsimikizira kwa inu kuti Iye
akadali wamoyo.
250 Ine ndikutenga Mawu Ake apa. Iwo ananena kuti, Yohane
Woyera, Yohane Woyera mutu wa 14 ndi ndime ya 12, anati,
“Iye amene akhulupirira mwa Ine, ntchito zimene Ine ndizichita
iyenso adzazichita.” Kodi inu mukukhulupirira zimenezo?
[Osonkhana akuti, “Ameni.”—Mkonzi].
251 Ndiye, aliyense wa anthu inu kunja uko, amene
mukudwala kapena osowa, kapena mukusowa chinachake,
inu muzipemphera. Mungokhudza, kumbukirani, mphonje ya
chovala Chake. “Iye ndi Wansembe Wamkulu amene akhoza
kukhudzidwa ndi kumverera kwa zofooka zathu.”
252 Kodi Baibulo limanena zimenezo, abale? [Abale akuti,
“Ameni.”—Mkonzi].
253 Ndiyeno Iye akanadzachita motani, ngati Iye akanakhala
Wansembe Wamkulu? Mwanjira yomweyo Iye anachitira
pamene Iye anali kuno, chifukwa Iye ndi Wansembe Wamkulu
yemweyo. Kodi Iye akanadzachita izo motani? Pamene thupi
Lake liri Nsembe pa Mpandowachifumu wa Mulungu, Iye
akanadzachita motani izo? Iye anatumizanso Mzimu Wake,
Mzimu Woyera. “Ndipo Iye adzatenga zinthu zomwe ziri Zanga,
ndi kudzaziwonetsa izo kwa inu.” Tsopano, ngati inu mukufuna
kuwona ngati Mulungu…
254 Chifukwa chimene ine ndikukhazikitsa izi pa ichi, podziwa
ichi, ine ndikudziwa kuti Uthenga umene ine ndimalalikira
kwa anthu ndi Choonadi. Ine—ine—ine ndimakhulupirira
zimenezo ndi mtima wanga wonse. Ngakhale, Iwo umadula apa,
pang’onomwanjira iyo; osati kukhala wankhanza, osati kukhala
wosiyana, koma kukhala wowonamtima. Ndipo, chotero,
ine ndikudziwa Iye ananena zimenezo. Ngati Iye angatenge

zinthu zomwe zinali za Mulungu…Ndipo izi zikuyenera kuti
zikupangitseni inu kuti mudziwe izo. Ngati Iye atenga zinthu
zomwe ziri za Khristu, ndipo nkudziwonetsa izo kwa inu, ndi
kukuwonetsani inu zinthu ziri nkudza, ndi kuchita ntchito
zomwezo zimene Iye anachita, umenewo ndi Mzimu Woyera.
Iwo ukuyenera kukhala.
255 Pempherani tsopano, ndipo mukhudze chovala Chake. Ine
ndidzipereka ndekha kwa Iye, ndi kuwona chimene Iye ati
adzanene kwa inu. Ingopempherani.
256 Kodi alipo ena pano omwe sanakhalepo mu msonkhano?
Kodi mungakweze dzanja lanu? Inde, alipo ambiri.
257 Kumbukirani, Yesu Khristu sananenepo nthawi imodzi
kuti amachiritsa anthu. Iye anati, “Si Ine amene ndimachita
ntchitozo. Ndi Atate Anga,” ndipo mu Yohane Woyera, mutu wa
5 ndi ndime ya 19.
258 Pamene Iye anadutsa pa thamanda la Betesida, ndipo
pamenepo panali makamu aakulu, a kuchuluka kwa anthu,
mwinamwake masauzande atakhala pamenepo, olumala,
akhungu, osayenda, opinimbira, Iye anapita kwa mwamuna
yemwe mwinamwake anali ndi vuto la chikhodzodzo, kapena
mwina anali ndi chifuwa chachikulu. Ilo linali lokhalitsa. Iye
anali nalo ilo kwa zaka sarte-eyiti. Ndipo Iye anamuuza iye,
“Nyamula kamawako ndipo ulowemnyumba.”
259 Munthuyo ankakhoza kumayenda. Iye anati, “Pamene ine
ndibwera kumeneko, munthu wina…” Ndipo uko kunali
amuna kumeneko anali ovutika kwambiri kuposa momwe iye
analiri.
260 Koma Yesu ankadziwa kuti iye anali kumeneko, ndipo
ankadziwa kuti iye anali mu chikhalidwe chimenecho. Pamene
iye anafunsidwa, Iye anati, “Indetu, ndinena kwa inu, Mwana
sangachite kanthu mwa Iyeyekha. Koma chimene Iye awawona
Atate akuchita, chimenechoMwana amachita chimodzimodzi.”
261 Ndiwo udindo Wake womwewo lero. Palibe mneneri, palibe
amene angakhoze kuchita chirichonse kunja kwa kuchita
mwayekha kwa chifuniro cha Mulungu, uko nkulondola,
chimene Mulungu akufuna.
262 Ine sindikudziwa. Ine ndikufuna, ngati…Chifukwa
chake nchimenecho. Ine ndikudziwa gulu la atumiki awa
akhala pano. Kulibeko ochuluka kwambiri kunja uko omwe
ine ndikuwadziwa. Ngati ine ndikanati ndimuwone Iye pa
winawake, ine ndingayesere kutero, ngati akulolera, ine
ndimawauza anthu kuti ine ndimawadziwa iwo.
263 Inu mupemphere, ndipo muwone ngati Iye akadali
Wansembe Wamkulu yemwe angakhoze kukhudzidwa. Izo
zingamuyike Iye pomwe pano patsogolo pathu, ndipo
inu muwona kuti Iye ali pano. Nkulondola uko? Nenani,

“Ameni.” [Osonkhana akuti, “Ameni.”—Mkonzi]. Izo ndithudi
zingamupange Iye pano.Mungokhala ndi chikhulupiriro.
264 Apa pali dona wamng’ono wakhala pomwe apa mutu wake
uli mmwamba mu mlengalenga, akupemphera zamphamvu
basi momwe iye angathere. Iye wavala chikhoto chobiriwira,
wakhala apo pomwe. Iye akupempherera chochitika chomwe
chiri mmutu mwake. Kuti iye…Icho chimamuvutitsa iye.
Nkulondola uko, dona? Kwezani mmwamba dzanja lanu ngati
ziri choncho. Ngati ndine mlendo kwa inu, bayibitsani dzanja
lanummbuyo ndimtsogolo. Icho chakusiya iwe tsopano.
265 Nenani, kodi mungandikondere ine pamene muli pamenepo?
Kuwala kuja kwasunthira pa dona amene wakhala pafupi
ndi inu apo. Iye akupemphera nayenso. Ine ndikufuna
ndikufunseni inu chinachake. Inumunati, “Ndikumbukireni ine,
Ambuye.” Chabwino, Iye watero. Inu mumavutika ndi vuto la
chimfine. Ngati izo ziri zoona, kwezani mmwamba dzanja lanu,
ndipo mubaibitse dzanja lanulo. Chabwino. Ndi zimenezotu.
Mukuwona?
266 Inu mukukhulupirira? Tsopano, “Kanthawi pang’ono ndipo
dziko silidzandiwonanso Ine konse.” Afunseni akazi amenewo.
Inu mukuwawona iwo. Afunseni iwo ngati ine ndikuwadziwa
iwo.
267 Apa, apa pakhala mnyamata wakhala apa,
akuwapempherera abambo ake. Ine sindimakudziwa konse
iwe. Sindikudziwa yemwe iwe uli. Ayi. Sindikudziwa kanthu
za iwe. Koma iwe ukupempherera abambo ako. Iwo sali pano.
Iwo ali kutsidya kwa madzi aakulu kwinakwake. Iwo akuvutika
ndi vuto la m’mimba. Iwo ali ku Puerto Rico. Ndizo PAKUTI
ATEROAMBUYE.Uko nkulondola. Iwe ukhulupirire.

Mukuwona chimene ine ndikutanthauza?
268 Apa pali dona wakhala apa, akuwoneka wachidwi, chipewa
chofiira. Akazi a Aldridge, Aldridge. Uh-huh. Eya. Iwo
akuvutika ndi vuto la mtima. Inu mukukhulupirira kuti
Mulungu akuchizani inu? Chabwino.
269 Mundikomera ine mtima? Pali dona wakhala pafupi apo,
dzina lake, Akazi a Cook. Akazi a Cook ali ndi vuto ndi
miyendo yawo. Uko nkulondola. Akazi a Cook, kwezani
mmwamba dzanja lanu. Ngati ndine mlendo kwathunthu,
kwezani mmwamba dzanja lanu. Chabwino. Khalani ndi
chikhulupiriro mwaMulungu.
270 Ikani dzanja lanu pa mkazi amene ali pafupi naye. Iye
ndi Abiti Russell. Iye akuvutika ndi vuto la mapapo. Kwezani
mmwamba dzanja lanu, Abiti Russell, ndipo mukhulupirire izo
ndi mtimawanuwonse, ngati ndinemlendo kwa inu.
271 Nanga bwanji wotsatira? Eya. Chinthu chokhacho chimene
inumukuyenera kukhala nacho ndi chikhulupiriro.

272 Dona wapafupi ndi iye akuvutika ndi vuto la mmimba,
nayenso, ndipo dzina lake ndi Akazi a Dillman. Ngati inu muti
mukhulupirire ndimtimawanuwonse, inumukhoza kukhala.
273 Akazi a Harmon, akhala pafupi ndi iye, angobwera kumene
kuchokera ku chipatala. Iwo anali ndi—opareshoni ya a—vuto
la thumbo. Inu mukukhulupirira, Akazi a Harmon? Ngati inu
mukukhulupirira ndi mtima wanu wonse, inu mukhoza kupita
kwanu, mukachiritsidwe.
274 Ndi angati akukhulupirira tsopano?
275 “Kanthawi pang’ono ndipo dziko silidzandiwonanso Ine.”
Ndiyeno kodi ine ndikuyesera kunena chiyani? Kumbukirani,
Yesu analonjeza. Yesu anati, “Ine ndidzakhala ndi inu, ngakhale
mwa inu, kufikira kumapeto a dziko lapansi. Ntchito zimene
Ine ndikuzichita inunso mudzazichita.” Kukumbukira kuti Yesu
analonjeza zinthu zimenezi, Yesu amazifikitsa izo pochitika.
276 Tsopano, aponso, kumbukirani kuti Yesu analonjeza, kuti,
“Iye amene akhulupirira pa Ine ali nawo Moyo wosatha.” Inu
amene munakweza dzanja lanu, kanthawi kapitako, ukatha
msonkhano wa machiritso uwu kodi inu mungabwere kuno
tsopano ndi kudzayima apa kwa pemphero? Iye analonjeza
kuti adzapereka Moyo Wamuyaya mofanana ndi momwe Iye
analonjezera machiritso.
277 Tsopano, kodi inu mukudziwa kuti Iye analonjeza izinso?
“Zizindikiro izi zidzawatsatira iwo amene akhulupirira.
Ngati iwo adzayika manja pa odwala iwo adzachira.” Kodi
inu mukukhulupirira zimenezo? Tsopano ikanani manja
anu pa wina ndi mzake ndiye. Mwawona, Iye ali pano. Ine
sindingakhoze kukuchizani inu. Iye wachita kale izo. Tsopano
ikani manja anu pa winawake, ndipo mumupempherere
winawake, wapafupi ndi inu pamenepo. Ameni.
278 Tsopano weramitsani mitu yanu ndipo mupemphere monga
momwe inu mumachitira mu tchalitchi chanu. Pempherani,
“Ambuye Mulungu, mchiritseni munthu uyu. Munthu uyu
akundipempherera ine.” Ndipo mungomupempha Mulungu kuti
achize ndi kuwapanga abwino bwino. Mukhulupirire izo ndi
mtima wanu wonse. “Ambuye, ine ndikukhulupirira Yesu
Khristu, yemweyo dzulo, lero, ndi kwanthawizonse.” Mawu Ake
sangalephere.
279 Kumbukirani, Iye analonjeza, “Kanthawi pang’ono ndipo
dziko silidzandiwona Ine.” Iwo sakumuwona Iye ku mpikisano
wa agalu usikuuno. Iwo sakumuwona Iye ku kanema. Iwo
sakumuwona Iye mmatchalitchi ofunda awa. Koma inu
mukumuwona Iye. Iye ali pano. Kumbukirani, Iye analonjeza
izo, ndipo Iye ali pano kuti adzayankhe pemphero lanu ndi
kukupatsani inu chokhumba chamtimawanu.

Ikanimanja anu pawina ndimzake ndipomupemphere.

280 Ambuye Yesu, ine ndikubwera, ndikukumbukira kuti Inu
munati, “Mu Dzina Langa iwo adzatulutsa ziwanda.” Ndipo
ine ndikutulutsa mzimu uliwonse wa kusakhulupirira uchoke
mwa omvetsera awa, uchoke mwa anthu awa, kwa ulemelero wa
Mulungu. 

